
Кызыл хоорайның Төлээлекчилер хуралы

Тыва Республиканын Кызыл хоорайынын чурттакчыларының тура-соруун илеретпишаан, 

- тус чер бот-башкарылга органынын эргезин боттандырбышаан,
- Кызыл хоорай Тыва Республиканын найысылалы болуп турарын кичээнгейге албышаан,

- амгы болгаш келир салгалдар мурнунга хоорайның салым-чолу дээш бодунуң харыысалгазын медереп билбишаан; 

- Кызыл хоорайның эгезин салып болгаш үндезилээн, бүгү үелерде ооң культурлуг болгаш мөзү-шынар талазы-биле езу-чаңчылдарын кадагалап артырган болгаш байыткан бистиң өгбелеривистиң тураскаалын ханы хүндүткевишаан;
- хоорайның мөзү-шынарлыг, культурлуг, эртемниг болгаш үлетпүрлүг күчүзүн кадагалаарынче болгаш ону кады күжениишкинниг быжыглаарынче, ооң сайзырап-байыырынче болгаш тайбың-чаагай болурунче чүткүвүшаан,

- Россия Федерациязының Конституциязының, Тыва Республиканың Конституциязының, Россия Федерациязының болгаш Тыва Республиканың хоойлужудулгазының үндезининге тус чер бот-башкарылгазын организастаарының кол дүрүмнерин, принциптерин, хевирин, системазын болгаш структуразын быжыглап турар кол нормативтиг эрге-хоойлу актызын – Кызыл хоорайның бо Уставын хүлээп ап тур бис.

1 КЕЗЕК. НИИТИ ДҮРҮМНЕР
I эге. Кызыл хоорайның тус-чер

бот-башкарылгазының билиишкини, системазы

болгаш эрге-хоойлулуг үндезиннери

1 чүүл. «Тыва Республиканын Кызыл хоорайы» деп хоорай округу


"Тыва Республиканын Кызыл хоорайы" деп хоорай округу (моон сонгаар – Кызыл хоорай) кызыгаарларының иштинде тус чер бот-башкарылгазын боттандырып турар, хоорай бот-башкарылгазының соңгулдалыг органнары, хоорай бюджеди болгаш муниципалдыг өнчү бар Тыва Республиканын бот-тускайлан муниципалдыг тургузуу болур. 
2 чүүл. «Тыва Республиканын Кызыл хоорайы» деп хоорай округунуң Уставы

"Тыва Республиканын Кызыл хоорайы" деп хоорай округунуң уставы (моон сонгаар – Устав) Кызыл хоорайнын кол нормативтиг эрге-хоойлу актызы болур болгаш Кызыл хоорайнын тус чер бот-башкарылгазының органнарының болгаш ооң албан-дужаалдыг кижилеринин хүлээп ап турары эрге-хоойлу актыларынын системазында дээди юридиктиг күштүг болур, тус чер бот-башкарылгазының органнарының болгаш ооң албан-дужаалдыг кижилеринин ажыл-чорудулгазын болгаш ону организастаарын чурумчудуп турар дорт күштүг акт болур а ол ышкаш Кызыл хоорайнын девискээринге экономиктиг, эт-хөреңги, чер талазы-биле болгаш өске-даа хамаарылгаларны тодарадып турар.


Бо Уставтың дүрүмнерин Кызыл хоорайнын девискээринде турар бүгү юридиктиг талаларга, оларның организас-эрге-хоойлулуг хевирлеринден хамаарылга чокка, а ол ышкаш хамаатыларга болгаш оларның каттыжыышкыннарынга күүседири албан болур.

    3 чүүл.  Тус чер бот-башкарылгазы


 Кызыл хоорайда тус чер бот-башкарылгазы – дорт азы тус чер бот-башкарылгазының органнарын таварыштыр, кожууннуң чурттакчыларының төөгүлүг болгаш өске-даа езу-чаңчылдарын өөренип көрүп тура, оларның эрге-ажыктарын камгалаарынче угланган, тус чер ужур-дузалыг айтырыгларны шиитпирлээр талазы-биле, Россия Федерациязының Конституциязы-биле, Россия Федерациязынын хоойлужудулгазы-биле, Тыва Республиканың Конституциязы-биле, Тыва Республиканын хоойлужудулгазы-биле хүлээп көрдүнүп болгаш магадылаттынып турар чурттакчыларның бот-тускайлаң болгаш бодунуң харыысалгазының адаанда турар ажыл-чорудулгазы болур.

Кызыл хоорайнын девискээринге тус чер бот-башкарылгазын  Россия Федерациязының Конституциязы-биле, Россия Федерациязынын хоойлужудулга актылары-биле, Тыва Республиканың Конституциязы-биле, Тыва Республиканын хоойлужудулга актылары-биле, бо Устав-биле, оларның компетенциязының иштинге хүлээп алганы Кызыл хоорайнын Төлээлекчилер хуралының шиитпирлери-биле, Кызыл хоорайнын баштыңының – Кызыл хоорайнын Төлээлекчилер хуралының даргазының доктаалдары болгаш айтыышкыннары-биле өйлеттинер.


   4 чүүл. Кол билиишкиннер болгаш терминнер 

- Хоорай округу – ында турар тус чер бот-башкарылгазының органнары «Россия Федерациязынга тус чер бот-башкарылгазын организастаарының нити принциптериниң дугайында» Федералдыг хоойлу-биле доктааткан чурттакчылыг черниң тус чер ужур-дузалыг айтырыгларын болгаш муниципалдыг районнуң тус чер ужур-дузалыг айтырыгларын шиитпирлээр талазы-биле бүрүн эргелерин боттандырып турар, муниципалдыг районнуң составынче кирбейин турар хоорай хевирлиг чурттакчылыг чер, ол чер федералдыг хоойлулар-биле, Тыва Республиканын хоойлулары-биле тус чер бот-башкарылга органнарынга дамчыдып берип турар күрүнениң чамдык бүрүн эргелерин, боттандырып болурлар; 
- Тус чер бот-башкарылга органнарынын муниципалдыг эрге-хоойлу актызы – тус чер бот-башкарылга органнарынга дамчыдып берген күрүнениң чамдык бүрүн эргелерин боттандырар дугайында айтырыгларның азы тус чер ужур-дузалыг айтырыглар талазы-биле муниципалдыг тургузугнуң чурттакчыларының дорт, тус чер бот-башкарылга органының болгаш (азы) тус чер бот-башкарылга органының албан-дужаалдыг кижизиниң хүлээп алганы, документ хевирлиг кылдыр кылып каан, муниципалдыг тургузугнуң девискээринге күүседири албан, ниити күүседири албан дүрүмнерни доктаадып азы өскертип турар азы бот-тускайлаң аянныг болуп турар, шиитпир.

- хоорай ужур-дузалыг айтырыглар — шиитпирлээрин, Россия Федерациязының Конституциязы-биле, Россия Федерациязынын хоойлужудулгазы-биле, Тыва Республиканың Конституциязы-биле, Тыва Республиканын хоойлулары-биле дүүштүр, чурттакчылар болгаш (азы) тус чер бот-башкарылга органнары бот-тускайлаң боттандырып турар Кызыл хоорайнын чурттакчыларының ажыл-амыдыралын хандырарынга дорт хамааржыр айтырыглар; 
- нити хоорай референдуму – хоорай ужур-дузалыг айтырылгар дээш Кызыл хоорайнын чурттакчыларының бадылаашкыны;
- хоорайның бот-башкарылга органнары —чурттакчыларның дорт сонгуп алыры болгаш (азы)  муниципалдыг тургузугнуң төлээлекчи органының тургузары, тус чер ужур-дузалыг айтырыгларны шиитпирлээр талазы-биле бодунуң бүрүн эргелерин берип каан  коллегиалдыг азы боду чааскаан башкарныр органнар;
- тус чер бот-башкарылгазының соңгудар албан-дужаалдыг кижизи — муниципалдыг сонгулдаларга бүгү-ниитиниң дең болгаш дорт соңгуур эргезиниң үндезининге чажыт бадылаашкын-биле соңгуттунар тус чер бот-башкарылгазының албан-дужаалдыг кижизи;

- депутат –  хоорай округунуң төлээлекчи органының (Кызыл хоорайнын Төлээлекчилер хуралының) муниципалдыг сонгулдаларга сонгуп алыр кежигүнү;

- хоорай бот-башкарылгазының төлээлекчи органы (Кызыл хоорайнын Төлээлекчилер хуралы) – Кызыл хоорайнын чурттакчыларының эрге-ажыктарын төлээлээр болгаш ооң адындан, Россия Федерациязынын болгаш Тыва Республиканын хоойлужудулгазы-биле дүүштүр Кызыл хоорайнын девискээринге күштүг болур  шиитпирлер хүлээп алыр эргелиг хоорай бот-башкарылгазының  сонгудар органы; 
- хоорай бот-башкарылгазының албан-дужаалдыг кижизи —хоорай ужур-дузалыг айтырыглар шиитпирлээр талазы-биле болгаш (азы) тус чер бот-башкарылга органының ажыл-чорудулгазын организастаар талазы-биле  организас-айтыышкынныг бүрүн эргелер берип каан соңгудар азы контракт (күш-ажыл керээзи) чарып алгаш ажылдап турар кижи;

- муниципалдыг өнчү (эт-хөреңги)  – Кызыл хоорайнын өнчүзү;

- хоорай үндүрүглери болгаш чыылдалары – хоорай бот-башкарылга органнарының Россия Федерациязынын үндүрүглер болгаш чыылдалар дугайында хоойлужудулгазы-биле дүүштүр бот-тускайлаң доктаадыры үндүрүглер болгаш чыылдалар; 

- муниципалдыг албан –муниципалдыг сонгутпас албан-дужаалга доктаамал үндезинге боттандырар профессионал ажыл-чорудулга.


административтиг төп – тус черниң езу-чаңчылдарын болгаш тургустунган социал инфраструктураны өөренип көрүп тургаш тодараттынган болгаш Тыва Республиканың бо Хоойлузу-биле дүүштүр,  хамаарышкан муниципалдыг тургузугнуң төлээлекчи органы бар чурттакчылыг чер.

5 чүүл. Хоорай бот-башкарылгазының девискээрлиг үндезини


Кызыл хоорайнын хоорай кызыгаары,
 төөгүүнү болгаш тус черниң езу-чаңчылдарны өөренип көрүп тургаш, Тыва Республиканын хоойлузу-биле тодараткан чурум езугаар чурттакчыларның, Кызыл хоорайнын тус чер бот-башкарылга органнарынын, а ол ышкаш Тыва Республиканын күрүнениң эрге-чагырга органнарынын идекпейин езугаар тодараткан девискээрни тодарадып турар.

Хоорайның кызыгаарының бижилгезин бо Уставта кожуп каан (капсырылга).

6 чүүл. Хоорайның черлери

Кызыл хоорайнын бүгү черлери хоорай кызыгаарының иштинге ажыглалындан болгаш өнчүнүң хевиринден хамаарылга чокка хоорай бот-башкарылга органнарынын эргелелинде турар.

Кызыл хоорайда чер ажыглалының системазы өнчү эргезинге үндезилеттинген. өнчүнүң кол хевирлери күрүнениң (федералдыг болгаш республика), муниципалдыг болгаш хууда өнчү болуп турар.

 Черлерни ажыглаарын болгаш өнчүнүң хевирлеринге хамаарыштыр чарарын Кызыл хоорайнын чиңгине планының үндезининге ажылдап кылыр чер-ажыл-агый тургузуунуң планы-биле дүүштүр боттандырар.


                    7 чүүл. Хоорай чоогунуң зоназы


Хоорайның кыдыг-кызыгаарынга кожа чыдар девискээр муниципалдыг тургузугларның, а ол ышкаш Тыва Республиканың чурттакчыларының ниити ажыглаары зоназы — Кызыл хоорайнын хоорай чоогунуң зоназы болур.


 Хоорай чоогунуң зоназының кызыгаарларын болгаш ооң эрге-хоойлу талазы-биле  байдалын Тыва Республиканың Чазаа тодарадыр.


Тус чер бот-башкарылга органнары-биле болгаш хоорай чоогунуң зоназында ажыл-агый кылып турар субъектилерниң аразында хамаарылгаларны бот-боттарынга ажыктыг кады-ажылдажылга үндезининге тургузар.

          8 чүүл. Кызыл хоорайның чурттакчылары болгаш чону

Кызыл хоорайның девискээринде  доктаамал чурттап турар Россия Федерациязының хамаатылары, даштыккы хамаатылар болгаш хамааты эргези чок кижилер хоорайның чону болур турар. 


Хоорайның девискээринде  доктаамал чурттап турар болгаш тургустунган чурум езугаар бүрүткеттинген кижилерни Кызыл хоорайның чурттакчылары деп санаар.

9 чүүл. Кызыл хоорайның чурттакчызының хоорай бот-башкарылгазынга киржир эргези.


Кызыл хоорайның девискээринде чурттап турар Россия Федерациязынын хамаатылары (моон сонгаар – хамаатылар) хоорай бот-башкарылгазынга киржир эргезин тус чер референдумнарынга, муниципалдыг сонгулдаларга киржилге таварыштыр, тура-соруун дорт илередириниң хоойлу-биле хоруваан өске-даа хевирлерин таварыштыр, а ол ышкаш тус чер бот-башкарылгазының сонгудар болгаш өске-даа органнарын таварыштыр боттандырарлар.

Кызыл хоорайның девискээринде доктаамал азы кол нуруузунда чурттап турар даштыккы хамаатылар хоорай бот-башкарылгазын боттандырып тура Россия Федерациязынын чурттар аразының керээлери-биле болгаш федералдыг хоойлулар-биле дүүштүр эргелерлиг болур.

Хамаатылар тус чер бот-башкарылгазынга хиндии, язы-сөөгү, националы, дылы, ук-ызыгууру, өнчү-хөреңги болгаш албан-дужаал байдалы, чурттап турар чери, шажын-чүдүлгеге хамаарылгазы, үзел-бодалы, хөй-ниити каттыжыышкыннарынга хамаарылгазы, а ол ышкаш өске-даа байдалдары хамаарылга чокка киржир дең эргелиг болур. 

10 чүүл. Муниципалдыг эрге-хоойлу актылары 
Тус-чер ужур-дузалыг айтырыглар талазы-биле Кызыл хоорайнын чурттакчылары дорт болгаш (азы) тус чер бот-башкарылга органнары болгаш тус чер бот-башкарылга органнарының албан-дужаалдыг кижилери муниципалдыг  эрге-хоойлу актыларын хүлээп алыр.

Тус чер бот-башкарылга органнарынга дамчыдып берген күрүнениң чамдык бүрүн эргелерин боттандырарының айтырыгларының талазы-биле муниципалдыг эрге-хоойлу актыларын чогуур федералдыг хоойлулар-биле болгаш Тыва Республиканын хоойлулары-биле доктааткан дүрүмнериниң үндезининге болгаш күүседиринге хүлээп ап болур. 

Тус чер бот-башкарылга органнарының шиитпирлерин күүсетпээни дээш хууда кижилер болгаш юридиктиг талалар федералдыг хоойлулар-биле болгаш Тыва Республиканын хоойлулары-биле дүүштүр административтиг харыысалга алыр.

Муниципалдыг эрге-хоойлу актылары Россия Федерациязынын Конституциязы-биле, федералдыг хоойлулар-биле, Тыва Республиканын Конституциязы-биле болгаш Тыва Республиканын хоойлулары-биле удурланышкак болбас ужурлуг.

11 чүүл. Хоорайның ылгавыр демдектери  

Кызыл хоорай, федералдыг хоойлужудулга-биле болгаш геральдика дүрүмнери-биле дүүштүр, Кызыл хоорайнын төөгүлүг, культурлуг, национал болгаш тус черниң өске-даа онзагай езу-чаңчылдарын көргүзүп турар албан езузу-биле бадылаан ылгавыр демдектерин доктаадыр эргелиг болур.

Хоорайның албан езузу-биле ылгавыр демдектери федералдыг хоойлужудулга-биле доктааткан чурум езугаар күрүне бүрүткелин эртер ужурлуг.

Хоорайның албан езузу-биле ылгавыр демдектерин болгаш оларны ажыглаар чурумун Кызыл хоорайның Төлээлекчилер хуралының нормативтиг эрге-хоойлу актызы-биле доктаадыр. 

II эге. Тус-чер ужур-дузалыг айтырыглар
12 чүүл. Кызыл хоорайның тус чер ужур-дузалыг айтырыглары  

1. Кызыл хоорайның тус чер ужур-дузалыг айтырыгларынга  дараазында чүүлдер хамааржыр:

- Кызыл хоорайнын бюджедин тургузары, бадылаары, күүседири, ол бюджеттиң күүселдезин хынаары;


- тус чер үндүрүглерин болгаш чыылдаларын доктаадыры, өскертири болгаш күш чок болдурары;

- муниципалдыг өнчүде турар Кызыл хоорайнын өнчүзүн ээлээри, ажыглаары болгаш башкарары;
- Кызыл хоорайнын кызыгаарынга энергия- газ- чылыг- болгаш суг-биле чурттакчы чонну хандырарын, ажыглап каапкан сугну өскээр чорударын, чурттакчыларны одаар чүүл-биле хандырарын организаастаары;
- федералдыг болгаш регионалдыг ужур-дузалыг ниити ажыглалдың автомобиль оруктарындан, көвүрүглерден болгаш өске-даа транспорт инженер тудугларындан аңгыда, Кызыл хоорайнын кызыгаарының иштинге ниити ажыглалдың автомобиль оруктарын, көвүрүглерни болгаш өске-даа транспорт инженер тудугларын эдилээри болгаш тудары;
- Кызыл хоорайда чурттап турар чединмес болгаш чурттаар байдалын экижидери көрдүнген  хамаатыларны бажың-биле, чурттаар оран-сава хоойлужудулгазы-биле дүүштүр, хандырары; 
- муниципалдыг чуртталга фондузун тударын болгаш ажыглаарын организастаары, чуртталга тудугларын тудар байдалдарны тургузары;

- Кызыл хоорайнын кызыгаарынга чурттакчы чонну транспорт-биле хандырарын  организастаары болгаш чурттакчы чонга транспорт дузазын чедирер байдалдарны тургузары; 
- Кызыл хоорайнын девискээринге онзагай байдалдарның салдарларын баш бурунгаар болбурбазынга болгаш чок кылырынга киржири; 
- Кызыл хоорайнын девискээринге долгандыр хүрээлелди камгалаар талазы-биле хемчеглерин организастаары;

- экологтуг хыналдазын күрүнениң федералдыг эрге-чагырга органнары боттандырып турар объектилерден аңгыда, Кызыл хоорайнын девискээринге бүдүрүлге болгаш социал хереглел объектилериниң экологтуг хыналдазын организастаары болгаш боттандырары;

- Тыва Республиканын күрүне эрге-чагырга органнарының бүрүн эргелеринге хамаарыштырган өөредилге процезин акша-биле хандырар талазы-биле бүрүн эргелерден аңгыда, ниити кол өөредилге программаларын езугаар чедип алыры хөй-ниитиге белен болгаш халас эге ниити, кол ниити, ортумак (долу) ниити эртем-билигни бээрин организастаары; 

- Кызыл хоорайга немелде өөредилгени болгаш чедип алыры хөй-ниитиге белен болгаш халас школа назыныга чедир берип турар өөредилгени бээрин организастаары, а ол ышкаш каникул үезинде уругларның дыштанылгазын организастаары; 

- Кызыл хоорайнын девискээринге амбулатор-поликлиниктиг болгаш эмчи албан-черлеринге дүрген эмчи дузазын (санитар-авиациядан аңгыда), бирги эмчи-санитар дузазын, херээненнерге иштиг турда, божудулга үезинде болгаш ооң соонда эмчи дузазын бээрин организастаары;

- Кызыл хоорайга өртке удур айыыл чок байдалдың эге хемчеглер-биле хандырылгазын организастаары;
- азырал-карактаашкын болгаш ажаал-тежээл;

- үлетпүрнүң болгаш хүн-бүрүнүң богун үндүр сөөртүрүн болгаш болбаазырадырын организастаары;


- муниципалдыг архивти тургузары болгаш ону ажыглап-кадагалаары;
- Кызыл хоорайнын девискээринге хөөржүдүлге черлерин тудуп-кадагалаары,  орнукшудулга езулалдарын эртирерин  организастаары;


- Кызыл хоорайнын чурттакчыларын харылзаа дузазы-биле, хөй-ниитиниң чемненилгези-биле, садыг-саймаа болгаш хүн-бүрүде хереглелдер дузазы-биле хандырарынга байдалдарны тургузары;


- чурттакчыларга библиотека дузазы-биле хандырарын организастаары; 


- Кызыл хоорайнын чурттакчыларын культура организацияларының дузазы-биле хандырары болгаш дыштанылга организастаар байдалдарны тургузары;


- Кызыл хоорайнын девискээринде турар тус чер ужур-дузалыг культура-салгал объектилерин (төөгүнүң болгаш культураның тураскаалдарын) камгалаары болгаш кадагалаары; 

- Кызыл хоорайнын девискээринге массалыг күш-культура болгаш спорт сайзырадыр байдалдарны тургузары;


- Кызыл хоорайнын чурттакчыларынга ниити дыштаныр байдалдарны тургузары болгаш ындыг черлерни чаартырын организастаары;


- Кызыл хоорайнын девискээрин ногаанчыдары болгаш чаагайжыдары, Кызыл хоорайнын кызыгаарларында турар хоорай аргаларын ажыглаары болгаш кадагалаары;


- Кызыл хоорайнын чингине планнарын, черни ажыглаар болгаш тудуглар тудар дүрүмнерни бадылаары,  Кызыл хоорайнын чингине планнарының үндезининге белеткээн девискээрни планировкалаарының талазы-биле документацияны бадылаары, Кызыл хоорайнын тудуг тудар төлевилелдер кылыр тус чер нормативтерин бадылаары, Кызыл хоорайнын иштинде боттандырып турар тудуг чорудар ажыл-чорудулганы хандырар медээлер системазын чорудары, Кызыл хоорайнын кызыгаарында турар чер участоктарын курлавырлаары болгаш хавырары, ооң иштинде садып алыр арга-биле, муниципалдыг хереглелге ажыглаары-биле, Кызыл хоорайнын черлерин ажыглап турарын чер талазы-биле хыналданы чорудары;


- кудумчуларны чырыдарын, кудумчуларның аттары болгаш бажыңнарның дугаарлары-бар айтылга чүүлдерин тургузарын организастаары;


-  хамааты камгалалының талазы-биле хемчеглерни организастаары болгаш боттандырары, Кызыл хоорайнын чурттакчыларын болгаш девискээрин бойдус болгаш техноген хевирлиг онзагай байдалдардан камгалаары, ооң иштинде хамааты камгалалының объектилерин, чурттакчыларга айыыл дугайында дыңнадыр системаны ажыглаарын доктаамал белен байдалга тударынга деткимче бээри, хамааты камгалалының сорулгаларынга материал-техниктиг, аъш-чемниг, эмчилиг болгаш өске-даа курлавырларны тургузары болгаш белен тудары;


- Кызыл хоорайнын девискээринге авария-камгалал албанын болгаш (азы) авария-камгалал тургузугларын тургузары, тудары болгаш организастаары;


- Кызыл хоорайнын девискээринге тус чер ужур-дузалыг эмчи-кадыкшыл черлерин болгаш курортиарны тургузары, сайзырадыры болгаш камгалалын хандырары; 
- Кызыл хоорайнын девискээринде турар муниципалдыг бүдүрүлгелерни болгаш албан-черлерин мобилизацияге белеткээриниң талазы-биле хемчеглерни организастаары болгаш боттандырары;

- суг объектилеринге кижилерниң айыыл чок чоруун, оларның кадыын болгаш амы-тынын камгалаарын хандырар талазы-биле хемчеглерни боттандырары хамааржыр. 
2. Кызыл хоорайнын тус чер бот-башкарылгазының органнары боттары көөрү-биле оларның башталгазындан федералдыг хоойлулар-биле болгаш Тыва Республиканын хоойлулары-биле ап калбаан болгаш өске муниципалдыг тургузугларның тус-чер бот-башкарылга органынын, а ол ышкаш Тыва Республиканын күрүне чагыргазының органнарының  башталгазынга хамаарыштырбаан тус чер ужур-дузалыг айтырыгларны чүгле боттарының материалдыг курлавырлары болгаш акшалары барда (федералдыг бюджеттен болгаш Тыва Республиканын бюджединден бээр субвенциялардан болгаш дотациялардан аңгыда) шиитпирлээр эргелиг болур.
13 чүүл. Тус чер ужур-дузалыг айтырыгларны шиитпирлээр талазы-биле тус чер бот-башкарылга органнарының бүрүн эргелери
Тус чер ужур-дузалыг айтырыгларны шиитпирлээри-биле Кызыл хоорайнын тус чер бот-башкарылга органнары дараазында бүрүн эргелерлиг болур:

- хоорай округунун Уставын хүлээп алыры, олче немелделер киирери болгаш өскертири, муниципалдыг эрге-хоойлу актыларын үндүрери;

- Кызыл хоорайнын албан езузу-биле доктааткан ылгавыр демдектерин доктаадыры;


- муниципалдыг бүдүрүлгелерни болгаш албан-черлерин тургузары, муниципалдыг албан-черлерин ажыглалга тудары, муниципалдыг чагынга тургузары болгаш киирери;

- муниципалдыг бүдүрүлгелерниң болгаш албан-черлериниң берип турар дузазынга тарифтерни доктаадыры;

- муниципалдыг сонгулдаларны, тус чер референдумун, депутатты, тус-чер бот-башкарылга органнарынын албан-дужаалдыг кижизин дедир кыйгыртыр талазы-биле бадылаашкынны, хоорай округунун кызыгаарын өскертир, хоорай округун чаартырының талазы-биле бадылаашкынны белеткээриниң болгаш эртирериниң организастыг болгаш материал-техниктиг хандырылгазы 

- Кызыл хоорайнын комплексилиг социал-экономиктиг хөгжүлдезиниң планнарын болгаш программаларын хүлээп алыры болгаш күүселдезин организастаары, а ол ышкаш хоорай округунун экономиказының болгаш социал адырының байдалдарын көргүзүп турар статистиктиг медээлерни чыырын организастаары, оларны Россия Федерациязынын Чазааның доктаатканы чурум езугаар күрүне эрге-чагырга органнарынга бээри;

- муниципалдыг эрге-хоойлу актыларын, өске-даа албан езузунуң медээлерин парлаары-биле парлалгалыг массалыг информация чепсектерин тургузары;  
- федералдыг хоойлулар-биле дүүштүр чурттар аразының болгаш даштыккы экономиктиг харылзааларны боттандырары;

- Федералдыг хоойлу-биле болгаш бо Устав-биле дүүштүр өске-даа бүрүн эргелерни боттандырар.

2. Кызыл хоорайнын тус чер бот-башкарылга органнары бо Устав-биле дүүштүр хоорай округунга тус чер ужур-дузалыг айтырыгларны шиитпирлээр сорулга-биле социал ужур-дузалыг ажылдарны (ооң иштинде дежурныйлаар) кылырынче хамаатыларны эки-тура үндезинге киириштирер дугайында шиитпир хүлээп алыр эргелиг болур. 

Социал ужур-дузалыг ажылдарга чүгле тускай профессионал белеткел хереглеттинмес ажылдарны хамаарыштырып болур.

Социал ужур-дузалыг ажылдарны кылырынче Кызыл хоорайнын назы четкен хамаатыларын кол ажылындан азы өөредилгезинден хостуг үезинде халас байдалга үш айда чангыс катаптан хөй эвес катап киириштирип болур. Ынчан социал ужур-дузалыг ажылдарны кылыр үези дөрт шактан хөй үргүлчүлеп болбас.

Тус чер бот-башкарылга органнарының бүрүн эргелерин Кызыл хоорайнын тус чер бот-башкарылга органнары бот-тускайлаң боттандырар. 

Бир муниципалдыг тургузугнуң тус чер бот-башкарылга органнарының азы тус-чер бот-башкарылга органнарынын албан-дужаалдыг кижилериниң  өске муниципалдыг тургузугнуң тус чер бот-башкарылга органнарынга болгаш тус-чер бот-башкарылга органнарынын албан-дужаалдыг кижилеринге чагыртырын болдуруп болбас.

 III эге. Тус чер бот- башкарылга органнарынга күрүнениң чамдык бүрүн эргелерн дамчыдары 
14 чүүл. Кызыл хоорайнын тус чер бот- башкарылга органнарынга күрүнениң чамдык бүрүн эргелерин дамчыдары
Тус чер ужур-дузалыг айтырыгларга хамаарыштырбаан айтырыглар талазы-биле  Федералдыг хоойлулар-биле болгаш Тыва Республиканын хоойлулары-биле доктааткан Кызыл хоорайнын тус чер бот-башкарылга органнарының бүрүн эргелери, тус чер бот-башкарылга органнарынынга күүседири-биле дамчыдып бээри күрүнениң аңгы бүрүн эргелери болур.


Россия Федерациязынын күрүнениң чамдык бүрүн эргелерин Кызыл хоорайнын тус чер бот-башкарылга органнарынынга күүседири-биле дамчыдып бээрин федералдыг хоойлулар-биле,  Тыва Республиканын күрүнениң чамдык бүрүн эргелерин дамчыдып бээрин – Тыва Республиканын хоойлулары-биле боттандырар. Күрүнениң чамдык бүрүн эргелерин Кызыл хоорайнын тус чер бот-башкарылга органнарынынга күүседири-биле дамчыдып бээрин өске нормативтиг эрге-хоойлу актылары-биле боттандырарын болдуруп болбас. 

Россия Федерациязынын болгаш Тыва Республиканын кады эргелеп-башкарар чүүлдериниң талазы-биле күрүнениң чамдык бүрүн эргелерин Кызыл хоорайнын тус чер бот-башкарылга органнарынынга күүседири-биле дамчыдып бээрин– Тыва Республиканын хоойлузу-биле, бир эвес ол федералдыг хоойлуларга удурланышпас болза, боттандырар.


Тус чер бот-башкарылга органнарынынга күүседири-биле дамчыдып бергени күрүнениң чамдык бүрүн эргелерин акшаландырарын чүгле чогуур бюджеттерден тус чер бюджеттеринге бээр субвенцияларның күүсели-биле боттандырар.
Кызыл хоорайнын тус чер бот-башкарылга органнары күүседири-биле дамчыдып бергени күрүнениң чамдык бүрүн эргелерин боттандырарынга муниципалдыг тургузугнун уставында көрдүнген таварылгаларда болгаш чурум езугаар бодунуң материалдыг курлавырларын болгаш акшаларын немелде кылдыр ажыглаар эргелиг болур.
Кызыл хоорайнын тус чер бот-башкарылга органнарынынга күүседири-биле күрүнениң чамдык бүрүн эргелерин дамчыдып бээринге дараазында чүүлдер көрдүнген болур:

- чогуур бүрүн эргелерни күүседип тура Кызыл хоорайнын тус чер бот-башкарылга органнарының эргелериниң болгаш хүлээлгелериниң даңзызы, а ол ышкаш күрүне эрге-чагырга органнарының эргелериниң болгаш хүлээлгелериниң даңзызы; 

- чогуур бүрүн эргелерни боттандырарынга федералдыг бюджеттен, Тыва Республиканын бюджединден тус чер бюджединге бээр субвенцияларның ниити хемчээлин тодарадыр нормативтерни санаар арга (методика), ооң иштинде федералдыг болгаш регионнуң күрүнениң эң биче хемчээлдиг социал стандарттарын санаарынга херек;

- дамчыттынган бүрүн эргелерни боттандырарын хандырарынга херек сорулгаларга ажыглаарынга болгаш (азы) эргелээринге муниципалдыг өнчүже дамчыдар дугайында айтыышкын;  

- Кызыл хоорайнын тус чер бот-башкарылга органнарының дамчыткан бүрүн эргелерни боттандырганының дугайында отчет бээриниң чуруму;

- дамчыткан бүрүн эргелерни боттандырып турарын күрүне эрге-чагырга органнарының хынаарын боттандырар чуруму болгаш хыналда органнарының аттары;

- Кызыл хоорайнын тус чер бот-башкарылга органнарындан күрүнениң чамдык бүрүн эргелерни тур када дедир хавырарының байдалдары болгаш чуруму, тус чер бот-башкарылга органнарынга айытттынган бүрүн эргелерни боттандырарын хандырарынга дамчыдып берген материалдыг курлавырларны болгаш акшаларны дедир хавырарының байдалдары болгаш чуруму.   
IV эге. Чурттакчы чоннуң тус чер бот-башкарылгазын дорт боттандырарының болгаш чурттакчы чоннуң тус чер бот-башкарылгазын боттандырарынга киржилгезиниң хевирлери

15 чүүл. Тус чер референдуму

 
Тус чер ужур-дузалыг айтырыгларны чурттакчы чон дорт шиитпирлээри-биле тус чер референдумун эртирер.


Тус-чер референдумун хоорай округунуң бүгү девискээринге эртирип болур.

Референдумну эртирер дугайында шиитпирни Төлээлекчилер хуралы дараазында таварылгаларда хүлээп алыр:

- референдумга киржир эргелиг Россия Федерациязынын хамаатыларының идип үндүргени идепкейи-биле;

- федералдыг хоойлу-биле доктааткан чурум езугаар болгаш хуусааларда бүрүткеттинген болгаш сонгулдаларга болгаш (азы) референдумнарга киржирин уставтарда көрүп каан сонгулда каттыжыышкыннарының, өске-да хөй-ниити каттыжыышкыннарының идип үндүргени идепкейи-биле;

- Кызыл хоорайнын Төлээлекчилер хуралының болгаш Кызыл хоорайнын Мэриниң, оларның кады идип үндүргени идекпей-биле.

Бо чүүлдүң 3-кү кезээниң 2-ги пунктузунда айыттынган  хамаатыларының, сонгулда каттыжыышкыннарының, өске-да хөй-ниити каттыжыышкыннарының идип үндүргени идепкейи-биле тус-чер референдумун томуйлаарының байдалынга ол идекпейни деткиири-биле федералдыг хоойлу-биле дүүштүр муниципалдыг тургузугнуң девискээринде бүрүткеткен референдум киржикчилериниң санындан 5 хуудан эвээш эвес санныг болур ужурлуг хол үжүүн чыыры болур.

Бо чүүлдүң 3-кү кезээниң 2-ги пунктузунда айыттынган  хамаатыларының, сонгулда каттыжыышкыннарының, өске-да хөй-ниити каттыжыышкыннарының идип үндүргени идепкейи-биле тус-чер референдумун эртирер идекпейни федералдыг хоойлу-биле доктааткан чурум езугаар болгаш ооң-биле дүүштүр хүлээп алыр Тыва Республиканын хоойлузу-биле кылып бүдүрер.

Төлээлекчилер хуралының болгаш Кызыл хоорайнын Мэриниң кады идип үндүргени идекпейи-биле тус-чер референдумун эртирер идекпейни Төлээлекчилер хуралының болгаш Кызыл хоорайнын Мэриниң эрге-хоойлу актылары-биле кылып бүдүрер.

Төлээлекчилер хуралы тус-чер референдумун, Кызыл хоорайнын Төлээлекчилер хуралынче тус-чер референдумун эртирер идекпейни идип үндүргениниң дугайында документилерниң кирген хүнүнден эгелеп, 30 хонуктуң дургузунда томуйлаар хүлээлгелиг болур.

Бир эвес Кызыл хоорайнын Төлээлекчилер хуралы тус-чер референдумун доктааткан хуусааларда томуйлаваан болза, хамаатыларның, сонгулда каттыжыышкыннарының, хоорай округунун баштыңының, Тыва Республиканын күрүнениң эрге-чагырга органнарының азы прокурорнуң кыйгырыының үндезининге референдумну суд томуйлаар. Бир эвес тус-чер референдумун суд томуйлаан болза, референдумну «Кызыл хоорай» деп хоорай округунун муниципалдыг тургузуг сонгулда комиссиязы организастаар. А тус-чер референдумун эртирерин хандырарын Тыва Республиканын Чазаа боттандырар. 

Тус-чер референдумунга чурттаар чери хоорай округунун кызыгаарларының иштинде турар Россия Федерациязынын хамаатылары киржир эргелиг болур. 

Тус-чер референдумунга хүлээп алган бадылаашкыннарның түңнелдерин албан езузу-биле парлаттынар (чонга чарлаттынар) ужурлуг.

Тус-чер референдумунга хүлээп алган шиитпир хоорай округунун девискээринге ыяп-ла күүсеттинер ужурлуг болгаш күрүне эрге-чагыргазының кандыг-бир органнарының, оларның албан-дужаалдыг кижилериниң азы тус-чер бот-башкарылга органнарының бадыткалы херек чок болуп турар. 

Тус-чер бот-башкарылга органнары тус-чер референдумунга хүлээп алган шиитпирниң күүселдезин оларның аразында бо Устав-биле тодараттынган бүрүн эргелерни кызыгаарлаанынга дүүштүр хандырар. 

Тус-чер референдумун эртирер дугайында шиитпирни, а ол ышкаш тус-чер референдумунга хүлээп алган шиитпирни суд чурумун езугаар хамаатылар, тус-чер бот-башкарылга органнары, прокурор, Федералдыг хоойлу-биле бүрүн эрге тыпсып каан күрүнениң эрге-чагырга органнары хомудап болур. 

16 чүүл. Муниципалдыг соңгулдалар.


Муниципалдыг соңгулдаларны бүгү-ниити дең болгаш дорт соңгуур эргениң үндезининге чажыт бадылаашкын-биле Кызыл хоорайнын Төлээлекчилер хуралының депутаттарын сонгуур сорулга-биле эртирер. 


Муниципалдыг соңгулдаларны Кызыл хоорайнын Төлээлекчилер хуралы бо Уставы-биле көрдүнген хуусааларда томуйлаар. Федералдыг хоойлу-биле доктааткан таварылгаларда муниципалдыг сонгулдаларны чогуур «Кызыл хоорай» деп хоорай округунун муниципалдыг тургузуг сонгулда комиссиязы азы суд томуйлаар.

Муниципалдыг соңгулдаларның түңнелдери албан езузу-биле парлаттынар (чонга чарлаттынар) ужурлуг.

17 чүүл. Депутатты, тус-чер бот-башкарылгазының сонгудар албан-дужаалдыг кижизин дедир кыйгыртыр талазы-биле бадылаашкын 
1. Тус чер бот-башкарылгазының сонгудар албан-дужаалдыг кижизин, тус-чер бот-башкарылгазының сонгудар органынын  кежигүнүн, депутатты чурттакчы чоннуң идекпейи-биле дедир кыйгыртыр талазы-биле бадылаашкынны федералдыг хоойлу-биле доктааткан чурум езугаар болгаш ооң-биле дүүштүр хүлээп алдынар тус чер референдумун эртиреринге херек Тыва Республиканын хоойлузу-биле, Федералдыг хоойлу-биле көрдүнген онзагай талаларны өөренип көрбүшаан, эртирер. 

2. Тус чер бот-башкарылгазының сонгудар албан-дужаалдыг кижизин, депутатты дедир кыйгыртырының үндезиннерин болгаш айыттынган кижилерни дедир кыйгыртырының чурумун бо Устав-биле доктаадыр.
Тус чер бот-башкарылгазының сонгудар албан-дужаалдыг кижизин, тус-чер бот-башкарылгазының сонгудар органынын кежигүнүн, депутатты дедир кыйгыртырының үндезиннеринге оларның хоойлуга удур тодаргай шиитпирлери азы хөделиишкиннери (хөделиишкин кылбааны,) оларны суд чурумун езугаар бадыткаан таварылгада, хамааржып болур.

Тус чер бот-башкарылгазының сонгудар албан-дужаалдыг кижизин, тус-чер бот-башкарылгазының сонгудар органынын кежигүнүн, депутатты дедир кыйгыртырының чуруму, дедир кыйгыртып турар кижиге бодунуң сонгукчуларынга дедер кыйгыртырынга үндезин шынарлыг кылдыр киирип турары байдалдарга хамаарыштыр тайылбыр бээр арганы хандырар ужурлуг.

Бир эвес хоорай округунда (сонгулда округунда) хамаарышкан девискээрде бүрүткеткен сонгукчуларның чартыындан эвээш эвези дедир кыйгыртылга дээш бадылаан болза тус чер бот-башкарылгазының сонгудар албан-дужаалдыг кижизин, депутатты дедир кыйгырткан деп санаар.

Тус чер бот-башкарылгазының сонгудар албан-дужаалдыг кижизин, депутатты дедир кыйгыртыр талазы-биле бадылаашкынның түңнелдери албан езузу-биле чонга чарлаттынар ужурлуг. 

18 чүүл. Депутаттың, тус чер бот-башкарылгазының соңгудар албан-дужаалдыг кижизиниң эрге-байдалы
Депутатка, тус чер бот-башкарылгазының соңгулдалыг албан-дужаалдыг кижизинге бодунуң бүрүн эргелерин шаптараазын чокка боттандырарынга байдалдарны тургузар.

Депутаттың, тус чер бот-башкарылгазының соңгулдалыг албан-дужаалдыг кижизиниң бүрүн эргелериниң хуусаазын  бо Устав-биле доктаадып тургузар болгаш ол хуусаа беш чыл болур.

Депутаттың, тус чер бот-башкарылгазының соңгулдалыг албан-дужаалдыг кижизиниң бүрүн эргелери  ооң соңгуткан хүнүнден  эгелээр болгаш Кызыл хоорайнын Төлээлекчилер хуралының чаа чыыжының органы ажылдап эгелээн хүнде соксаар.

Тус чер бот-башкарылгазының соңгулдалыг албан-дужаалдыг кижизиниң бүрүн эргелери ооң албан-дужаалга кирген хүнүнден  эгелээр болгаш тус чер бот-башкарылгазының соңгулдалыг албан-дужаалынга чаа соңгуткан кижиниң албан-дужаалга кирген хүнүнде соксаар.

Бүрүн эргелерниң хуусаазын өскертириниң дугайында шиитпирни, а ол ышкаш  тус чер бот-башкарылгазының соңгулдалыг албан-дужаалдыг кижизиниң бүрүн эргелериниң даңзызын өскертириниң дугайында шиитпирни  чүгле  хамаарышкан шиитпир күштүг болуп киргениниң соонда соңгуткан тус чер бот-башкарылгазының соңгулдалыг албан-дужаалдыг кижизинге хамаарыштыр ажыглаар.
Кызыл хоорайнын тус чер бот-башкарылгазының соңгулдалыг албан-дужаалдыг кижилери Россия Федерациязының Федералдыг Хуралының Күрүне Думазының депутаттары, Россия Федерациязының Федералдыг Хуралының Федерация Чөвүлелиниң кежигүннери, Тыва Республиканың Улуг Хуралының депутаттары болган туруп болбас, Россия Федерациязының өске-даа күрүне албан-дужаалдарынга, Тыва Республиканың күрүне албан-дужаалдарынга, а ол ышкаш Тыва Республиканың күрүне албанының  күрүне албан-дужаалдарынга болгаш Тыва Республиканың муниципалдыг албанының муниципалдыг албан-дужаалдарынга ажылдаан туруп болбас.

Боттарының бүрүн эргелерин доктаамал үндезинге боттандырып турар тус чер бот-башкарылгазының депутаттары, тус чер бот-башкарылгазының соңгулдалыг албан-дужаалдыг кижилери башкылаашкын, эртем болгаш өске-даа чогаадыкчы ажыл-чорудулганы санаваска, сайгарлыкчы ажыл-херек, а ол ышкаш өске-даа төлевирлиг ажыл-чорудулга чорудар эргези чок.

Хоорай хуралының тус чер бот-башкарылгазының депутаттарын, тус чер бот-башкарылгазының соңгулдалыг албан-дужаалдыг кижилерин кеземче азы административтиг харыысалгага онаап, тудуп, хоругдап, үжеп, байысаап, оларга хамаарыштыр өске-даа кеземче-чорудулга болгаш административтиг чорудулга хөделиишкиннерин кылып турда, а ол ышкаш тус чер бот-башкарылгазының депутаттарынга, тус чер бот-башкарылгазының соңгулдалыг органының кежигүннеринге, тус чер бот-башкарылгазының соңгулдалыг албан-дужаалдыг кижилеринге, оларның ээлеп турары чуртталга болгаш (азы) албанның оран-савазынга, оларның чүъгүнге, хууда болгаш албанның транспорт хөлгезинге, чагаалажылгазынга, оларның ажыглап турары харылзаа херекселдеринге, оларга хамааржыр документилерге  хамаарыштыр шалыпкын истелге хемчеглерин чорудуп турда, тус чер бот-башкарылгазының депутаттарының, тус чер бот-башкарылгазының соңгулдалыг албан-дужаалдыг кижилериниң эргелериниң магадылалдарын федералдыг хоойлулар доктаадып тургузар. 

Кызыл хоорайнын Төлээлекчилер хуралының депутадын, тус чер бот-башкарылгазының соңгулдалыг албан-дужаалдыг кижизин бадылаашкын үезинде илереткени үзел-бодалы, туружу дээш база депутаттың, тус чер бот-башкарылгазының соңгулдалыг албан-дужаалдыг кижизиниң эрге-байдалынга дүгжүп турар өске-даа хөделиишкиннери дээш  кеземче азы административтиг харыысалгага, ооң иштинде  оларның бүрүн эргелери доозулганда, онаавас. Кажан тус чер бот-башкарылгазының депутады, тус чер бот-башкарылгазының соңгулдалыг албан-дужаалдыг кижизи хөйнүң мурнунга дорамчылаашкынны, нүгүлдү азы федералдыг хоойлу-биле харыысалга онаары көрдүнген өске-даа хажыдыышкыннарны кылганда бо дүрүм ындыг таварылгаларга ажыглаттынмас.

Кызыл хоорайнын Төлээлекчилер хуралының депутадының, тус чер бот-башкарылгазының соңгулдалыг албан-дужаалдыг кижизиниң бүрүн эргелери дараазында таварылгаларда хуусаа бетинде соксаар:

1) өлгенинде;

2) бодунуң күзели-биле халашканда;

3) суд ону бот-башкарнып шыдаар шинээ чок азы бот-башкарныры кызыгаарлыг деп санаанда;

4) суд ону ис чок читкен деп санаанда азы өлген деп чарлаанда;

5) аңаа хамаарыштыр судтуң буруудаткан шииткели хоойлу езугаар күштүг болуп киргенде;

6) Россия Федерациязындан дашкаар доктаамал чурттаары-биле үнүп чорутканда; 

7) соңгукчулар ону дедир кыйгыртканда;

8) тус чер бот-башкарылгазының хамаарышкан органының бүрүн эргелерин хуусаа бетинде соксатканда;

9) Россия Федерациязының хамаатызы болур эрге-байдалын соксатканда, аңаа дүүштүр даштыккы хамааты тус-чер бот-башкарылга органнарынче сонгудуп болур эргелиг болуп турар Россия Федерациязынын чурттар аразының керээзиниң киржикчизи – даштыккы чурттуң хамаатызы болур эргезин чидиргенде;
10) шериг албанынче кыйгыртканда азы ону солуп турар альтернативтиг хамааты албанче чорутканда.
19 чүүл. Хамаатыларның эрге-хоойлу чогаадыр идепкейи.


1. Кызыл хоорайнын Төлээлекчилер хуралының нормативтиг эрге-хоойлу актызы-биле доктааткан чурум езугаар сонгуур эргелиг хамаатыларнын идекпейлиг бөлүү хоойлу чогаадыр идепкей-биле санал киирип болур.


Хамаатыларнын идекпейлиг бөлүүнүң эң биче санын Кызыл хоорайнын Төлээлекчилер хуралының нормативтиг эрге-хоойлу актызы-биле доктаадыр болгаш Кызыл хоорайнын сонгуур эргелиг чурттакчыларының санындан 3 хуудан хөй бооп болбас.


2. Хамаатыларнын хоойлу чогаадыр идепкейин амыдыралга боттандырар чурум езугаар киирген муниципалдыг эрге-хоойлу актызының төлевилелин чогуур актыны хүлээп алыры ооң бүрүн эргезинге хамааржыр тус чер бот-башкарылга органы азы тус чер бот-башкарылга органының албан-дужаалдыг кижизи ону киирген хүнден эгелеп үш ай дургузунда ыяп көөр ужурлуг.


Хамаатыларның идекпейлиг бөлүүнүң төлээзи айыттынган төлевилелди көрүп турда бодунуң туружун илередир арга-биле хандыртынар ужурлуг.


Бир эвес хамаатыларнын хоойлу чогаадыр идепкейин амыдыралга боттандырар чурум езугаар киирген муниципалдыг эрге-хоойлу актызының төлевилелин хүлээп алыры тус чер бот-башкарылгазының коллегиалдыг органының компетенциязынга хамааржыр болза, айыттынган төлевилел ол органның ажык хуралынга көрдүнген болур ужурлуг.


3. Хамаатыларнын хоойлу чогаадыр идепкейин амыдыралга боттандырар чурум езугаар киирген муниципалдыг эрге-хоойлу актызының төлевилелин көрген түңнелдерин езугаар хүлээп алдынган чылдагаанныг шиитпир ону киирген хамаатыларның идекпейлиг бөлүүнге бижимел хевирге албан езузу-биле чедиртинген болур ужурлуг. 

              20 чүүл. Хөй-ниитиниң дыңнаашкыннары 


 Тус-чер ужур-дузалыг айтырыгларының талазы-биле муниципалдыг эрге-хоойлу актыларының төлевилелдерин Кызыл хоорайнын чурттакчыларының киржилгези-биле сайгарары-биле Кызыл хоорайнын Төлээлекчилер хуралы, хоорай округунун баштыңы хөй-ниити дыңнаашкыннарын эртирип болур.

Хөй-ниити дыңнаашкыннарны чурттакчы чоннуң, хоорай округунун төлээлекчи органының болгаш хоорай округунун баштыңының идекпейи-биле эртирер. 


Чурттакчы чоннуң, хоорай округунун төлээлекчи органының идекпейи-биле эртирер хөй-ниити дыңнаашкыннарны Кызыл хоорайнын Төлээлекчилер хуралы томуйлаар, а хоорай округунун баштыңының идекпейи-биле эртирер хөй-ниити дыңнаашкыннарны –хоорай округунун баштыңы томуйлаар. 


Хөй-ниити дыңнаашкыннарже дараазында айтырыгларны үндүрер:


- хоорай округунун уставының төлевилелин, а ол ышкаш ол уставче өскерилгелер болгаш немелделер киирер дугайында муниципалдыг эрге-хоойлу актызының төлевилелин;


- тус-чер бюджединиң төлевилели болгаш ооң күүселдезиниң дугайында отчет;


- хоорай округунун сайзыралының планнарының болгаш программаларының төлевилелдери;


- хоорай округунун эде чаартырының дугайында айтырыглар.


, хоорай округунун төлээлекчи органының идекпейи-биле эртирер 
Хөй-ниити дыңнаашкыннарны организастаар болгаш эртирер чурумун бо Устав-биле болгаш Кызыл хоорайнын Төлээлекчилер хуралының нормативтиг эрге-хоойлу актызы-биле тодарадыр болгаш Кызыл хоорайнын  чурттакчы чонунга ону эртирер үезиниң болгаш чериниң дугайында баш бурунгаар дыңнадыры, Кызыл хоорайнын чурттакчылырының аңаа киржирин хандырар өске-даа хемчеглер, хөй-ниити дыңнаашкыннарның түңнелдерин парлаары (чонга чарлаары) көрдүнген болур ужурлуг. 

21 чүүл. Хамаатыларның хуралдары 


Тус-чер ужур-дузалыг айтырыгларын хоорай округунун девискээриниң бир кезиинге сайгарары-биле, тус-чер бот-башкарылга органнарының, тус-чер бот-башкарылга органнарының албан-дужаалдыг кижилериниң, девискээр хөй-ниити бот-башкарылгазының ажыл-чорудулгазынын дугайында чонга дыңнадыры-биле хамаатыларнын хуралдарын эртирип болур.

Хамаатыларның хуралдарын чыылдырарын хамаатыларның, Кызыл хоорайнын Төлээлекчилер хуралының,  Хоорай округунун баштыңының идепкейи-биле, а ол ышкаш девискээр хөй-ниити бот-башкарылга органнарының уставында көрдүнген таварылгаларда эртирер. 
Кызыл хоорайнын Төлээлекчилер хуралының азы  Хоорай округунун баштыңының идепкейи-биле хамаатыларның хуралдарын чыылдырарын тус-тузунда Төлээлекчилер хуралы азы  хоорай округунун баштыңы томуйлаар.

Хамаатыларнын идепкейи-биле хамаатыларның хуралдарын чыылдырарын бо Устав-биле дүүштүр Кызыл хоорайнын Төлээлекчилер хуралы томуйлаар.

Хамаатыларның хуралы тус-чер бот-башкарылга органнарынга, тус-чер бот-башкарылга органнарының албан-дужаалдыг кижилеринге кыйгырыгларны хүлээп ап болур, а ол ышкаш тус-чер бот-башкарылга органнары-биле болгаш тус-чер бот-башкарылгазының албан-дужаалдыг кижилери-биле кады-ажылдажылгага хамаатыларнын хуралын төлээлээр кижилерни сонгуп ап болур.

Хамаатыларның хуралынга хүлээп алган кыйгырыгларны, кыйгырыгда кирип турар айтырыгларны шиитпирлээри оларның компетенциязынче кирип турар  тус-чер бот-башкарылга органнары, тус-чер бот-башкарылга органнарының албан-дужаалдыг кижилери, бижимел харыы чорудары-биле, көөрү албан болур ужурлуг.

Хамаатыларнын хуралдарының  түңнелдери албан езузу-биле чонга чарлаттынар ужурлуг.

22 чүүл. Хамаатыларның конференциязы (делегаттар хуралы)

Бо Устав-биле болгаш (азы) Кызыл хоорайнын Төлээлекчилер хуралының нормативтиг эрге-хоойлу актылары-биле, девискээр хөй-ниити бот-башкарылга органнарының уставында көрдүнген таварылгаларда хамаатыларның хуралының бүрүн эргелерин хамаатыларның конференциязы-биле (делегаттар хуралы-биле) боттандырып болур.
Хамаатыларның конференциязын (делегаттар хуралын) томуйлаар болгаш эртирер, делегаттарны сонгуур чурумун бо Устав-биле болгаш (азы) Кызыл хоорайнын Төлээлекчилер хуралының нормативтиг эрге-хоойлу актылары-биле, девискээр хөй-ниити бот-башкарылга органнарының уставы-биле тодарадыр. 

Хамаатыларның конференциязының (делегаттар хуралының) түңнелдери албан езузу-биле парлаттынар (чонга чарлаттынар) ужурлуг. 
23 чүүл. Хамаатыларга айтырыглар салыры


Хамаатыларга айтырыглар салырын Кызыл хоорайнын бүгү девискээринге эртирер – азы ооң девискээриниң бир кезээнге чурттакчы чоннуң бодалын илередир сорулга-биле болгаш шиитпирлер хүлээп ап тура ону өөренип көөрү-биле тус-чер бот-башкарылга органнары болгаш тус-чер бот-башкарылгазының албан-дужаалдыг кижилери, а ол ышкаш күрүне эрге-чагырга органнары эртирер.  


Айтырылганың түңнелдери сүме шынарлыг болур.


Айтырылгага хоорай округунун сонгуур эргелиг хамаатылары киржир эргелиг болур. 


Хамаатыларнын айтырылгаларын дараазында идекпейлер-биле эртирер:


- тус-чер ужур-дузалыг айтырыглар талазы-биле Кызыл хоорайнын Төлээлекчилер хуралы азы хоорай округунун баштыңы;


- Тыва Республиканын күрүне эрге-чагырга органнары – регион болгаш регионнар аразының объектилеринге муниципалдыг тургузугнуң черлериниң сорулгалыг хереглелин өскертир дугайында шиитпирлер хүлээп ап тура чоннуң саналын өөренип көөрү-биле;


- федералдыг хоойлулар-биле, Тыва Республиканын хоойлулары-биле доктааткан өске-даа таварылгаларда.  


Хамаатыларнын айтырылгаларын эртирерин томуйлаарын болгаш ону эртирерин Кызыл хоорайнын Төлээлекчилер хуралының нормативтиг эрге-хоойлу актылары-биле тодарадыр.


Хамаатыларнын айтырылгаларын эртирер дугайында шиитпирни Төлээлекчилер хуралы хүлээп алыр. Хамаатыларнын айтырылгаларын эртирер дугайында Төлээлекчилер хуралының нормативтиг эрге-хоойлу актызынга дараазында чүүлдерни доктаадыр: 

 
- айтырылганы эртирер хүнү болгаш хуусаалары;


- айтырылга эртирип тургаш салыр айтырыгның (айтырыгларның) бижимел сөзү;


- айтырылганы эртирер методиказы;

- айтырылга саавыырының хевири;

- айтырылганы эртиреринге киржир чурттакчы чонунуң эң эвээш саны.

Кызыл хоорайнын чурттакчы чонунга айтырылга эртирер дугайында медээни аңаа чедир 10 хонуктан эрте эвес үеде дыңнаткан турар ужурлуг. 

Хамаатыларнын айтырылгаларын эртирерин белеткээри болгаш ону эртирери-биле холбашкан хемчеглерни дараазында акшаларның күүсели-биле боттандырар:

- Кызыл хоорайнын тус-чер бот-башкарылга органнарының идекпейи-биле айтырылга эртирер болза – тус-чер бюджединиң акшазы-биле;

- Тыва Республиканын күрүне эрге-чагырга органнарының идекпейи-биле айтырылга эртирер болза – Тыва Республиканын бюджединиң акшазы-биле.


        24 чүүл. Хамаатыларның тус-чер бот-башкарылга органнарынче бижиктер киирери


Тус-чер бот-башкарылга органнарынче хамаатылар хууда болгаш коллективтиг бижиктер киирер эргелиг болур. 

Хамаатыларның бижиктеринге тус-чер бот-башкарылгазының албан-дужаалдыг кижилери айтырыгның утказының талазы-биле харыыларны бир  ай хуусаа иштинде бээр.


Хамаатыларның тус-чер бот-башкарылга органнарынче киирген бижиктерин көөр чурумун болгаш хуусааларын Тыва Республиканын хоойлулары-биле болгаш оларның-биле дүүштүр хүлээп алыр Кызыл хоорайнын Төлээлекчилер хуралының нормативтиг эрге-хоойлу актылары-биле доктаадыр.


Хамаатыларның тус-чер бот-башкарылга органнарынче киирген бижиктеринге бижимел харыыны чорудар чурумун болгаш хуусааларын

 тус-чер бот-башкарылгазының албан-дужаалдыг кижизиниң хажытканы дээш Тыва Республиканын хоойлузу-биле  административтиг харыысалга доктаадыр. 
25 чүүл. Чурттакчыларның тус чер бот-башкарылгазын боттандырарынга киржириниң өске хевирлери

Чурттакчылар тус чер бот-башкарылгазын боттандырарынга Россия Федерациязынын Конституциязы-биле, федералдыг хоойлулар-биле, Тыва Республиканын Конституциязы-биле  Тыва Республиканын хоойлулары-биле удурланышпайын утар өске хевирлер-биле киржир эргелиг болур. 

Чурттакчыларның тус чер бот-башкарылгазын дорт боттандырарынга болгаш ооң боттандырылгазынга киржири хоойлуга дүүшкек болгаш эки-тура-биле принциптерге үндезилеттинер. 
Тус чер бот-башкарылга органнары болгаш тус-чер бот-башкарылга органнарынын албан-дужаалдыг кижилери чурттакчыларның тус чер бот-башкарылгазын боттандырарынга болгаш ооң боттандырылгазынга киржиринге деткимче бээр хүлээлгелиг болур. 

26 чүүл. Девискээр хөй-ниити бот-башкарылгазыныңорганнарының Кызыл хоорайнын тус чер бот-башкарылга органнары-биле бот-боттарынга хамаарылгалары 
Кызыл хоорайнын Төлээлекчилер хуралы болгаш Кызыл хоорайнын Мэриязы девискээр хөй-ниити бот-башкарылга органнарынга оларның бүрүн эргелерин боттандырарынга деткимче бээр. 

Девискээр хөй-ниити бот-башкарылга органнары Кызыл хоорайнын Төлээлекчилер хуралының хуралдаар хүн чурумунче, Кызыл хоорайнын Мэриязының хуралынче, а ол ышкаш Кызыл хоорайнын чурттакчыларының эрге-ажыктарынга дээп турар айтырыгалрны көрүп турда, саналдар киирер эргелиг болур.

27 чүүл. Хоорай бот-башкарылга органнарының актыларынга хамаатыларның удурланыры 
Кызыл хоорайнын Төлээлекчилер хуралының, а ол ышкаш Кызыл хоорайнын Мэриниң, Кызыл хоорайнын Мэриязының болгаш муниципалдыг бүдүрүлгелерниң структурлуг кезектериниң удуртукчуларының хамаатыларның хоойлу езугаар эрге-ажыктарын болгаш эргелерин хажыдып турар актыларын суд чурумун езугаар хомудап болур. 
V эге. Кызыл хоорайнын тус чер бот-башкарылга органнары болгаш тус чер бот-башкарылга органнарының албан-дужаалдыг кижилери  

28 чүүл. Хоорай бот-башкарылгазының системазы


Кызыл хоорайда хоорай  бот-башкарылгазының системазынче: 

- хоорай округунуң Баштыңы;

- эрге-чагырганың төлээлекчи органы __ Кызыл хоорайның Төлээлекчилер хуралы;


- күүсекчи-айтыышкынныг орган — Кызыл хоорайның Мэриязы;


- Кызыл хоорайның Төлээлекчилер хуралының Хыналдалыг Комитеди – хыналдалыг орган;

- «Кызыл хоорай» деп хоорай округунуң муниципалдыг тургузуг сонгулда комиссиязы кирип турар.

Тус чер бот-башкарылга органнары Тыва Республиканын күрүне эрге-чагырга органнарының системазынче кирбейин турар.

Тус чер бот-башкарылга органнарының структуразын өскертирин чүгле бо Уставче өскерилгелер киирер арга-биле боттандырар.

29 чүүл. Хоорайның бот-башкарылга органнары __ юридиктиг организациялар


Бо Устав-биле дүүштүр тургустунган Кызыл хоорайның Төлээлекчилер хуралы, Кызыл хоорайның Мэриязы болгаш хоорайның өске-даа бот-башкарылга органнары юридиктиг организациялар болур.


30 чүүл. Кызыл хоорайның эрге-байдалы

Тыва Республиканың Конституциязы-биле болгаш Тыва Республиканың «Тыва Республиканын найысылалы – Кызыл хоорайнын эрге-байдалының дугайында» Конституция хоойлузу-биле дүүштүр  Кызыл хоорай Тыва Республиканың найысылалы болуп турар.
31 чүүл. Кызыл хоорайның Хүнү

Чыл санында Кызыл хоорайнын Хүнүн демдеглеп эртирер. Кызыл хоорайнын Хүнүн демдеглеп эртирер хүннү Кызыл хоорайнын Төлээлекчилер хуралы тодарадыр. 

II  КЕЗЕК. Хоорайның бот-башкарылга органнарының ажыл-чорудулгазының организастыг үндезиннери болгаш оларны тургузар чуруму

VI эге. Кызыл хоорайның Төлээлекчилер хуралы 

32 чүүл. Кызыл хоорайның Төлээлекчилер хуралы, ооң тургустунар чуруму

Кызыл хоорайда хоорай бот-башкарылгазының төлээлекчи  органы муниципалдыг сонгулдаларга 5 чыл хуусаалыг кылдыр соңгуур 30 депутаттардан тургустунган Кызыл хоорайның Төлээлекчилер хуралы болур.

Кызыл хоорайнын Төлээлекчилер хуралы боттарының бүрүн эргелерин депутаттарның доктааткан санындан үштүң ийи кезээнден эвээш эвезин сонгаан таварылгада боттандырып болур. 
Кызыл хоорайнын Төлээлекчилер хуралы юридиктиг организация эргелиг болур. 
Кызыл хоорайнын Төлээлекчилер хуралының ажыл-чорудулгазының организастаарын, бо Устав-биле дүүштүр, Кызыл хоорайнын Төлээлекчилер хуралының бодунуң составындан сонгуп алыры Кызыл хоорайның Баштыңы – хоорай Хуралының даргазы боттандырар.
Кызыл хоорайнын Төлээлекчилер хуралының ажыл-чорудулгазын хандырар чарыгдалдарны Россия Федерациязынын бюджет чарыгдалдарының классификациязы-биле дүүштүр тус чер бюджединге аңгы одуруг кылдыр көрдүнген болур.

Кызыл хоорайнын Төлээлекчилер хуралын азы чамдык депутаттарны, Кызыл хоорайнын Төлээлекчилер хуралының ажыл-чорудулгазын хандырарынче угландырган хоорай бюджединиң акшазындан аңгыда, тус чер бюджединиң акшалары-биле, ооң күүселдезин чорудуп турар үеде, кандыг-бир хевирге удуртурун болгаш (азы) айтыышкынныг эргелээрин болдуруп болбас.

33 чүүл. Кызыл хоорайнын Төлээлекчилер хуралының бүрүн эргелери


Төлээлекчилер хуралының уштап-баштаар чүүлдеринче дараазында бүрүн эргелерни киирер: 


- хоорай Уставын хүлээп алыры, олче немелделер болгаш өскерилгелер киирери;


- хоорай бюджедин бадылаары ооң күүселдезиниң дугайында отчетту бадылаары;
- Россия Федерациязынын үндүрүглер болгаш чыылдалар дугайында хоойлужудулгазынга дүүштүр тус чер үндүрүглерин, чыылдаларын доктаадыры, өскертири болгаш күш чок болдурары;
- хоорай округунун хөгжүлдезиниң планнарын болгаш программаларын хүлээп алыры, оларның күүселдезиниң дугайында отчеттарны бадылаары;
- муниципалдыг өнчүде турар эт-хөреңгини башкарар болгаш ажыглаар чурумун тодарадыры;
- муниципалдыг бүдүрүлгелерни болгаш албан-черлерин тургузар, чаартыр болгаш чок кылыр, а ол ышкаш муниципалдыг бүдүрүлгелерниң болгаш албан-черлериниң дуза-чедирилгелериниң тарифтерин доктаадыр дугайында шиитпирлерни хүлээп алыр чурумун тодарадыры;
- муниципалдыг тургузуглар аразынга кады ажылдажылга талазы-биле организацияларынга хоорай округунун киржир чурумун тодарадыры;

- тус чер бот-башкарылга органнарының ажыл-чорудулгазынын организастыг болгаш материал-техниктиг хандырылгазының чурумун тодарадыры;

- тус чер бот-башкарылга органнарының болгаш тус-чер бот-башкарылга органнарынын албан-дужаалдыг кижилериниң тус чер ужур-дузалыг айтырыгларны шиитпирлээр талазы-биле бүрүн эргелерин күүседип турарын хынаары;
- Кызыл хоорайның Иштикки херектер эргелелиниң хөй-ниитиниң айыыл чок чоруунуң талазы-биле милиция даргазын албан-дужаалче томуйлаарынга болгаш ажылындан хостаарынга чөпшээрел бээри;
- черни ажыглаарын, эдилээрин болгаш эргелеп-баштаарын хоойлужудулгага дүүштүр тодарадыры;


- тус чер ужур-дузалыг суг объектилерин, ниити билдингир казымал байлактарның казып турар черлерин, а ол ышкаш тус чер ужур-дузалыг чер адааның тудугларын тудар черлерни ажыглаарын өйлээри;
- хоорайның девискээринде чер участоктарын, хоорай чоогунуң зоназын, бүдүрүлге, транспорт болгаш харылзаа объектилерин ажыглаарының талазы-биле, бир эвес ол черни ажыглап турар үеде кижиниң кадыынга болгаш амыдыралынга  айыыл таварыштырып, ажыл-агый объектилеринге азы долгандыр бойдус хүрээлелинге когарал чедирип болур таварылгаларда кызыгаарлаашкыннарны киирери;


- чер, суг курлавырларын шын ажыглаарын, Кызыл хоорайны чаагайжыдарының дүрүмнерин бадылаары;


- чер-ажыл-агыйын тургузарының планнарын бадылаары;


- Кызыл хоорайга тудуглар кылырының чиңгине планнарын болгаш дүрүмнерин бадылаары;

- тус чер бюджединиң акшаларының күүсели-биле хөй-ниитиниң айыыл чок чоруунуң талазы-биле милиция кезектериниң немелде санын тургузары; 

- хоорай мурнунга онза бедик ачы-хавыяалары дээш Россия орденнери-биле шаңнаар дугайында дилеглерни көөрү болгаш  ындыг саналдарны болгаш “Кызыл хоорайның хүндүлүг хамаатызы” атты тыпсырын хамаарылгалыг органнарже киирери;
- хоойлужудулгага дүүштүр хоорайның административ-девискээр талазы-биле тургузуунуң болгаш хоорай чоогунуң зоназының эрге-хоойлу талазы-биле режиминиң дугайында шиитпирлер хүлээри;

- Кызыл хоорайнын Төлээлекчилер хуралының  компетенциязынга хамааржыр айтырыглар талазы-биле нормативтиг эрге-хоойлу актыларын хүлээп алыры;
- муниципалдыг өнчүнүң:


а) өскээр берип болбас;


б) хуужудар;


в) арендага бээр;

г) оларга хамаарыштыр өске садыглажылгалар кылыры хоруглуг объектилериниң даңзызын тодарадыры;
- муниципалдыг өнчүнү хуужудар чурумун болгаш байдалдарын тодарадыры;

- хоорайның кудумчуларынга, шөлдеринге болгаш өске-даа кезектеринге аттар тыпсыры; 
- Тыва Республиканың хоойлуларын ажылдап кылырынга хоойлу чогаадыр идепкейлиг болуру.
34 чүүл. Төлээлекчилер хуралының  бүрүн эргелерин хуусаа бетинде соксадыры.

Төлээлекчилер хуралының бүрүн эргелерин «Россия Федерациязында тус-чер бот-башкарылгазын организастаарының ниити принциптериниң дугайында» Федералдыг хоойлунуң 73-кү чүүлү-биле көрдүнген чурум болгаш үндезиннер езугаар ону тараткан таварылгада ооң тургустунган чурумундан хамаарылга чокка хуусаа бертинде соксадып болур. (бир эвес чогуур суд кожууннуң Төлээлекчилер хуралы Россия Федерациязынын Конституциязынга, федералдыг конституция хоойлуларынга, федералдыг хоойлуларга, Тыва Республиканын Конституциязынга, Тыва Республиканын хоойлуларынга, бо Уставка удурланышкак болуп турар  нормативтиг эрге-хоойлу актызын хүлээп алган деп доктааткан таварылгада, а кожууннуң Төлээлекчилер хуралы судтуң шиитпириниң күштүг болуп кирген хүнүнден эгелеп үш ай дургузунда азы судтуң шиитпири-биле көрдүнген өске хуусааның дургузунда бодунуң бүрүн эргелериниң кызыгаарынга судтуң шиитпирин күүседир талазы-биле хемчеглер албаан болза, ооң иштинде чогуур нормативтиг эрге-хоойлу актызын күш чок болдурбаан болза, Россия Федерациязынын субъектизиниң дээди албан-дужаалдыг кижизи (Россия Федерациязынын субъектизиниң күрүнениң дээди күүсекчи эрге-чагырга органының удуртукчузу) ол шиитпирни күүсетпээниниң барымдаазын доктааткан судтуң шиитпириниң күштүг бооп киргениниң соонда бир ай дургузунда Россия Федерациязынын субъектизиниң күрүнениң хоойлужудулга (төлээлекчи) эрге-чагырга органынче кожууннуң төлээлекчи органын тарадыр дугайында Россия Федерациязынын субъектизиниң хоойлузунуң төлевилелин киирер). 

Төлээлекчилер хуралының бүрүн эргелерин дараазында таварылгаларда база соксадып болур:

- айыттынган орган бодун тарадыр дугайында шиитпир хүлээгенде. Ынчан бодун тарадыр дугайында шиитпир федералдыг хоойлу-биле болгаш Тыва Республиканын хоойлузу-биле тодараттынган чурум езугаар хүлээп алдынганда;

- Төлээлекчилер хуралының ол депутаттарының составының бүрүн эрге чогунуң дугайында судтуң шиитпири күштүг болуп киргенде, ооң иштинде депутаттар боттарының бүрүн эргелерин хүлээткени-биле холбаштыр.

Төлээлекчилер хуралының бүрүн эргелерин хуусаа бертинде соскатканы ооң депутаттарының бүрүн эргелериниң хуусаа бертинде соксаарын болдурар.

Кызыл хоорайнын Төлээлекчилер хуралының бүрүн эргелерин хуусаа бертинде соскатканы таварылгада айытттынган органның бүрүн эргелерин хуусаа бертинде соскаткан дугайында шиитпирниң күштүг болган хүнүнден эгелеп үш айдан орай эвесте Кызыл хоорайнын Төлээлекчилер хуралынче хуусаа бертиниң муниципалдыг сонгулдаларын эртирер.

35 чүүл. Кызыл хоорайнын Төлээлекчилер хуралының шиитпирлери


Кызыл хоорайнын Төлээлекчилер хуралы шиитпирлерни бодунуң бүрүн эргелериниң кызыгаарынга хүлээп алыр.


Төлээлекчилер хуралының шиитпирлери ол шиитпирлерни күүседирин хандырар саң-хөө, материал-техниктиг, организастыг хөреңгилерни болгаш херек апарганда — ооң күштүг болу бээр хуусаазын айыткан болур ужурлуг.

Төлээлекчилер хуралының хууда кижилерниң болгаш организацияларның  харыысалгаларын көрүп турар шиитпирлери оларны парлаан соонда күштүг болур.
Тус чер бот-башкарылга органнарының кижиниң болгаш хамаатының эргелеринге, хосталгаларынга болгаш хүлээлгелеринге хамааржыр нормативтиг эрга-хоойлу актылары хоорай хуралының тодаратканы массалыг информация чеспектеринге албан езузу-биле парлаан (чонга чарлаан) соонда күштүг болур.
Төлээлекчилер хуралының боттарының баш билир айтырыгларының кызыгаарының иштинге хүлээп алганы шиитпирлерин хоорай бот-башкарылгазының күүсекчи органнарынга, а ол ышкаш албан-дужаалдыг кижилерге болгаш хамаатыларга, Кызыл хоорайнын девискээринде турар бүгү-ле  күрүне органнарынга болгаш хөй-ниити организацияларынга, бүдүрүлгелерге, албан черлеринге, оларның чагыртырындан болгаш өнчүге хамаарылгазының хевирлеринден хамаарылга чокка, күүседири албан болур.
36 чүүл. Кызыл хоорайнын Төлээлекчилер хуралының сессиязы


Төлээлекчилер хуралының ажылының кол хевири сессиялар болур. Төлээлекчилер хуралының сессиязын даргазы чылда ийиден эвээш эвес катап чыыр. Чаа соңгуткан Төлээлекчилер хуралының бирги сессиязын Төлээлекчилер хуралынче 20-ден эвээш эвес депутаттар соңгуттурган соонда, 20 хонуктан  орай эвесте хоорайның  соңгулда комиссиязының даргазы ажыдар. 


Бирги организастыг сессия, аңаа депутаттарының 20-ден эвээш эвези киржип турар болза, бүрүн эргелиг болур.


Сессияга көөр айтырыгларга хамаарыштыр хоорайның Төлээлекчилер хуралы шиитпирлер хүлээп алыр. Кажан ол дээш Төлээлекчилер хуралының депутаттарының 16-зы болгаш оон хөйү бадылаан болза  шиитпирни хүлээп алган деп санаар.


Төлээлекчилер хуралының ээлчегден дашкаар  сессиязын, бир эвес ону чыылдырар дээш 10-дан эвээш эвес депутаттар саналдаан болза, а ол ышкаш Төлээлекчилер хуралының даргазының азы хоорай округунун баштыңының саналы-биле ийи неделя хуусаада чыылдырган турар ужурлуг.


37 чүүл. Кызыл хоорайнын Төлээлекчилер хуралының Регламентизи


Сессияларга олуржур, хүн айтырыын тургузур болгаш бадылаар чурумун, сессияга айтырыгларны көөрүн, депутаттарның негелделер киирерин болгаш оларга харыыларны бээрин, комиссияларны тургузарын, Төлээлекчилер хуралының органнарының болгаш албан-дужаалдыг кижилерниң отчеттарын дыңнаарын, шиитпирлер төлевилелдерин сайгарарын, оларга немелделерни болгаш эдилгелерни, бадылаарын, Төлээлекчилер хуралының ажылының өске айтырыгларын шиитпирлээрин, күштүг болуп турар хоойлужудулганың үндезининге, Төлээлекчилер хуралының ажылдап кылыры болгаш бадылаары Төлээлекчилер хуралының Регламентизи-биле тодарадыр.

38 чүүл. Кызыл хоорайнын Төлээлекчилер хуралының  структуразы


Кызыл хоорайнын Төлээлекчилер хуралы бодунуң структуразын (доктаамал комитеттер, комиссиялар болгаш өске-даа) бот-тускайлаң тодарадыр. 

Ажылчын органнарны тургузар  чурумун Кызыл хоорайнын Төлээлекчилер хуралының Регламентизи-биле болгаш ооң дугайында дүрүмнер-биле тодарадыр.

Кызыл хоорайнын  Төлээлекчилер хуралының ажыл-чорудулгазын юридиктиг организация кылдыр хандырары-биле (аппарат, бухгалтерия, юридиктиг албан болгаш оон-даа өске) органнарны, Кызыл хоорайнын Төлээлекчилер хуралының ажыл-чорудулгазынын техниктиг хандырылгазынга хамаарыштыр хүлээлге күүседип турар болгаш муниципалдыг албанның муниципалдыг албан-дужаалдарын ээлевейин турар кижилерден аңгыда, муниципалдыг албан-хаакчылар болур сотрудниктерни тургузар.

Кызыл хоорайнын Төлээлекчилер хуралының ажылчын органнарының дугайында дүрүмнерни, хуралды болгаш ооң ажылчын органнарын хандырар чарыгдалдар сметазын Төлээлекчилер хуралының даргазының Доктаалы-биле, ээлчеглиг саң-хөө чылында тус чер бюджединде ол сорулгаларга чарыгдалдарның хемчээлинге, бадылаар.

39 чүүл. Тус чер бот-башкарылгазының албан-дужаалдыг кижилериниң Кызыл хоорайнын Төлээлекчилер хуралының сессиязынга келириниң албан болуру

Кызыл хоорайнын Төлээлекчилер хуралының азы ооң даргазының – хоорай округунун баштыңының шиитпирин езугаар сессияның ажылынга киржири-биле хоорайның девискээринде турар бүдүрүлгелерниң, организацияларның болгаш албан черлериниң удуртукчуларын, өнчүнүң организас-эрге-хоойлулуг хевирлеринден хамаарылга чокка, а ол ышкаш тус чер бот-башкарылга органнарының  удуртукчуларын болгаш өске-даа кижилерни  чалап болур.
Төлээлекчилер хуралының баш билир айтырыгларынга хамааржыр айтырыглар талазы-биле медээлерни Кызыл хоорайнын Төлээлекчилер хуралы негээр болгаш ол медээлерни албан-дужаалдыг кижилерден дыңнаар эргелиг.
VII эге. Хоорай округунуң баштыңы –

Кызыл хоорайның Төлээлекчилер хуралының даргазы
40 чүүл. Хоорай округунуң баштыңы – Кызыл хоорайнын Төлээлекчилер хуралының даргазы
1. Хоорай округунун баштыңы Кызыл хоорайнын дээди албан-дужаалдыг кижизи болур болгаш тус чер ужур-дузалыг айтырыгларны шиитпирлээр талазы-биле бодунуң бүрүн эргелерин бо Устав-биле тыпсыр. 

2. Хоорай баштыңы бо Устав-биле дүүштүр:

1) Кызыл хоорайнын Төлээлекчилер хуралы бодунуң составындан бүрүн эргелери 5 чыл хуусаалыг кылдыр сонгуур;

2) хары угда Кызыл хоорайнын Төлээлекчилер хуралының даргазы болур (моон сонгаар – Хоорай округунун баштыңы – Кызыл хоорайнын Төлээлекчилер хуралының даргазы);

3) хары угда Кызыл хоорайнын Мэри болгаш Кызыл хоорайнын Төлээлекчилер хуралының даргазы бооп болбас; 

4) Хоорай округунун баштыңы – Кызыл хоорайнын Төлээлекчилер хуралының даргазы бодунуң бүрүн эргелерин доктаамал үндезинге боттандырар.
3. Хоорай округунун баштыңы – Кызыл хоорайнын Төлээлекчилер хуралының даргазы  бодунуң бүрүн эргелериниң кызыгаарынга:

1) күрүне эрге-чагыргазының, тус чер бот-башкарылгазының органнары-биле, организациялар, бүдүрүлгелер, албан черлери-биле болгаш чурттакчылар-биле удур-дедир хамаарылгаларга Кызыл хоорайнын Төлээлекчилер хуралын төлээлээр, Кызыл хоорайнын адындан шынзылга чокка хөделиишкиннер кылыр;


2) Кызыл хоорайнын Төлээлекчилер хуралының хүлээп алганы нормативтиг эрге-хоойлу актыларынга, бо Устав-биле доктааткан чурум езугаар, ат салыр болгаш чонга чарлаар;

3) бодунуң бүрүн эргелериниң кызыгаарларынга нормативтиг эрге-хоойлу актыларын үндүрер; 
4) Кызыл хоорайнын Төлээлекчилер хуралының ээлчег чок хуралын чыылдырарын негээр эргелиг. 

4. Хоорай округунун баштыңы – Кызыл хоорайнын Төлээлекчилер хуралының даргазы чурттакчыларга болгаш Кызыл хоорайнын Төлээлекчилер хуралынга хыналдалыг болгаш отчеттуг болур. 
5. Хоорай округунун баштыңы – Кызыл хоорайнын Төлээлекчилер хуралының даргазы чурттакчылар болгаш Кызыл хоорайнын Төлээлекчилер хуралының депутаттарының мурнунга бодунуң ажыл-чорудулгазынын  түңнелдерин езугаар чылда бирден эвээш эвес катап отчет бээр хүлээлгелиг болур:

1)  Хоорай округунун баштыңының бодунуң ажыл-чорудулгазынын дугайында отчедунуң түңнелдерин езугаар Кызыл хоорайнын Төлээлекчилер хуралының депутаттары Хоорай округунун баштыңынга – Кызыл хоорайнын Төлээлекчилер хуралының даргазынга бүзүревезин илередир эргелиг болур;

2) Хоорай округунун баштыңынга – Кызыл хоорайнын Төлээлекчилер хуралының даргазынга бүзүревезин илереткен дугайында шиитпир, бир эвес бүзүревези дээш депутаттарның доктааткан санындан үштүң ийизи бадылаан болза, Хоорай округунун баштыңын – Кызыл хоорайнын Төлээлекчилер хуралының даргазын доп-дораан албан-дужаалындан хостаарын болдурар. 

6. Хоорай округунун баштыңының – Кызыл хоорайның Төлээлекчилер хуралының даргазының бүрүн эргелерин хуусаа бетинде дараазында таварылгаларда соксаар:
1) өлгенде;

2) бодунуң күзели-биле халашканда;

3) суд ону бот-башкарнып шыдаар шинээ чок азы бот-башкарныры кызыгаарлыг деп санаанда;

4) суд ону ис чок читкен деп санаанда азы өлген деп чарлаанда;

5) аңаа хамаарыштыр судтуң буруудаткан шииткели хоойлу езугаар күштүг болуп киргенде;

6) Россия Федерациязындан дашкаар доктаамал чурттаары-биле үнүп чорутканда; 

7) Россия Федерациязының хамаатызы болур эрге-байдалын соксатканда, аңаа дүүштүр даштыккы хамааты тус-чер бот-башкарылга органнарынче сонгудуп болур эргелиг болуп турар Россия Федерациязынын чурттар аразының керээзиниң киржикчизи – даштыккы чурттуң хамаатызы болур эргезин чидиргенде; 
8) соңгукчулар ону дедир кыйгыртканда;

9) Федералдыг хоойлу-биле дүүштүр албан-дужаалындан хостаанда; 

10) кадыының байдалы-биле Хоорай округунун баштыңының хүлээлгелерин күүседири доктаамал болдунмазын суд чурумун езугаар доктаатканда;
11) Кызыл хоорайнын Төлээлекчилер хуралының бүрүн эргелерин хуусаа бетинде соксатканда, чүге дизе Хоорай округунун баштыңы ол органның составындан сонгутканда.

          41 чүүл. Кызыл хоорайнын Төлээлекчилер хуралының даргазының оралакчызы


Кызыл хоорайнын Төлээлекчилер хуралының даргазының оралакчызын Хоорай округунун баштыңының – Кызыл хоорайның Төлээлекчилер хуралының даргазының саналын езугаар Төлээлекчилер хуралының бүрүн эргелериниң хуусаазының иштинге депутаттарның санындан соңгуур.


Кызыл хоорайнын Төлээлекчилер хуралының даргазының оралакчызы албан-хүлээлгелер үлелгезинге дүүштүр хүлээлгелерин күүседир, Хоорай округунун баштыңының – Кызыл хоорайның Төлээлекчилер хуралының даргазының даалгаларын күүседир, а ол  чок таварылгада азы хүлээлгелерин  күүседири болдунмазы-биле холбаштыр ооң Кызыл хоорайнын Төлээлекчилер хуралын удуртур кезээниң хүлээлгелерин күүседир.


Кызыл хоорайнын Төлээлекчилер хуралының даргазының оралакчызы Кызыл хоорайнын Төлээлекчилер хуралынга отчеттуг болур болгаш душкан-на үеде сессияга чажыт бадылаашкын-биле дедир кыйгыртырып болур.


Кызыл хоорайнын Төлээлекчилер хуралының даргазының оралакчызы бодунуң хүлээлгелерин доктаамал үндезинге күүседир.



42 чүүл. Кызыл хоорайнын Төлээлекчилер хуралының доктаамал комитеттери болгаш тур комиссиялары

Кызыл хоорайнын Төлээлекчилер хуралы бодунуң бүрүн эргелериниң хуусаазының дургузунда ажылдаар кылдыр депутаттарның санындан доктаамал комитеттерни болгаш түр комиссияларны, Төлээлекчилер хуралының баш билир айтырыгларынга турар айтырыгларны баш бурунгаар көөр болгаш белеткээр сорулга-биле, тургузар.


Доктаамал комитеттерниң болгаш түр комиссияларның даргаларын депутаттарның санындан Кызыл хоорайнын Төлээлекчилер хуралының хуралынга соңгуур.


Кызыл хоорайнын Төлээлекчилер хуралының доктаамал комитеттерниң даргалары, хоорай тудуунуң болгаш транспорт талазы-биле доктаамал комитеттиң даргазындан аңгыда, бодунуң ажылын доктаамал эвес үндезинге боттандырар.


Кызыл хоорайнын Төлээлекчилер хуралы ажылчын комиссияларны болгаш бүлүктерни тургузуп болур. Ажылчын бүлүктерниң болгаш комиссияларның бүрүн эргелериниң сорулгаларын, хемчээлин болгаш хуусаазын, оларны тургузуп тура, Кызыл хоорайнын Төлээлекчилер хуралы тодарадыр.

Доктаамал комитеттер болгаш түр комиссиялар Кызыл хоорайнын Төлээлекчилер хуралынга отчеттуг болур.

43 чүүл. Кызыл хоорайнын Төлээлекчилер хуралында доктаамал комитеттерниң болгаш тур комиссияларның бүрүн эргелери

Кызыл хоорайнын Төлээлекчилер хуралының доктаамал комитеттери:


- социал-экономиктиг хөгжүлдениң планнарының болгаш программаларының, бюджеттиң, өске айтырыглар талазы-биле Кызыл хоорайнын Төлээлекчилер хуралының шиитпирлериниң  төлевилелдерин ажылдап кылырынга киржир болгаш оларга хамаарыштыр боттарының саналдарын болгаш четпес чүүлдерин айтып киирер; 


- Кызыл хоорайнын Төлээлекчилер хуралының, Хоорай округунун баштыңының – Кызыл хоорайның Төлээлекчилер хуралының даргазының даалгазы-биле азы бодунуң идепкейи-биле комитеттиң ажылынга хамааржыр айтырыгларны белеткээр, оларның шиитпирлериниң төлевилелдерин белеткээр;


- Хоорай округунун баштыңының – Кызыл хоорайның Төлээлекчилер хуралының даргазының дилээ-биле ооң доктаалдарының төлевилелдеринге түңнел үндүрүп бээр, оларга хамаарыштыр боттарының саналдарын киирер;


- Хоорай округунун баштыңының – Кызыл хоорайның Төлээлекчилер хуралының даргазынче, Кызыл хоорайнын  Төлээлекчилер хуралынче чоннуң сайгарылгазынче тус чер ужур-дузалыг айтырыгларны киирер дугайында санал-биле дилег кылыр;


- Кызыл хоорайнын Мэриязының оператив-ажыл-агыйжы ажылынче киржир эргези чок;


- комитеттиң хуралдарын эртирер чурумун болгаш оларның ажыдын организастаарын Кызыл хоорайнын Төлээлекчилер хуралының регламентизи-биле болгаш доктаамал комитеттиң дугайында дүрүм-биле тодараттынар.

Түр комиссиялар тус чер ужур-дузалыг айтырыгларны шиитпирлээри-биле болгаш амгы хоойлужудулга-биле дүүштүр янзы-бүрү хыналдаларны чорудары-биле Кызыл хоорайнын Төлээлекчилер хуралының шиитпири-биле тургустунар.

44 чүүл. Кызыл хоорайнын Төлээлекчилер хуралының хыналда кылыр ажыл-чорудулгазын боттандырары


Кызыл хоорайнын Төлээлекчилер хуралы тус чер бот-башкарылга органнарының болгаш тус-чер бот-башкарылга органнарынын албан-дужаалдыг кижилериниң тус чер ужур-дузалыг айтырыгларны шиитпирлээр талазы-биле бодунуң бүрүн эргелерин канчаар күүседип турарын хынаар эргелиг болур.   аш билип харыылаар айтырыгларының талазы-биле күштүг болуп турар хоойлужудулганы болгаш тус черниң нормативтиг эрге-хоойлу актыларын хоорай Чагыргазы, хоорайның девискээринде турар өнчүнүң бүгү-ле хевирлериниң организациялары, бүдүрүлгелери  болгаш албан черлери канчаар күүседип турарын 


Тус черниң нормативтиг актларының болгаш күштүг болуп турар хоойлужудулгазының күүселдезиниң хыналдазының талазы-биле хемчеглер эртирер дээш, Кызыл хоорайнын Төлээлекчилер хуралы составынче специалистерни киирип болур тускай комиссияларны болгаш ажылчын бүлүктерни тургузар. Чалаткан специалистерниң ажыл төлевирин хоорай бюджединиң акшазының күүсели-биле болдурар. 


Комиссияларның болгаш ажылчын бүлүктерниң ажылынга  депутаттарның киржири албан болур.
45 чүүл. Хыналда органы – Кызыл хоорайнын Төлээлекчилер хуралының хыналдалыг комитеди

Хыналда органы – Кызыл хоорайнын Төлээлекчилер хуралының хыналдалыг комитедин хоорай бюджединиң күүселдезин, бюджет төлевилелин, ооң күүселдезиниң дугайында отчетту белеткээр болгаш көөр доктааткан чурумун сагып турарын, а ол ышкаш муниципалдыг өнчүде турар эт-хөреңгини эргелээр болгаш ажыглаар доктааткан чурумун сагып турарын хынаар сорулга-биле тургузар.
Хыналда комитедин бо Устав-биле болгаш хоойлужудулга-биле дүүштүр Кызыл хоорайнын Төлээлекчилер хуралы тургузар.
Хыналда комитединиң боттандырган хыналдазының түңнелдери албан езузу-биле парлаттынар (чонга чарлаттынар) ужурлуг.

Тус чер бот-башкарылга органнары болгаш тус-чер бот-башкарылга органнарынын албан-дужаалдыг кижилери Хыналда комитединче ооң негелдезин езугаар оларның компетенциязынга хамааржыр айтырыглар талазы-биле херек медээлерни болгаш документилерни бээр хүлээлгелиг болур.

46 чүүл. Кызыл хоорайнын Төлээлекчилер хуралының чорудары хыналдалыг ажыл-чорудулганы боттандырарының хевирлери


Хыналдалыг ажыл-чорудулганы боттандырарының талазы-биле хемчеглерни чорудар хевирлер:


- хыналдалар;


- хамаарышкан документилерни негээр болгаш сайгарар;


- чон мурнунга дыңналдалар.


Айыттынган хемчеглерни эртиреринге хоорайның Төлээлекчилер хуралынче кирген барымдаалыг көргүзүглер, хамаатыларның дыңнадыглары болгаш билдириишкиннери, хомудалдары, массалыг информация чеспектеринге хоойлужудулганы үрээниниң дугайында парлаттанган чүүлдер чылдагаан бооп болур.

Кызыл хоорайнын Төлээлекчилер хуралы муниципалдыг чагыгны организастаарын болгаш эртирерин хынаарын «Муниципалдыг чагыг дугайында» Дүрүм-биле дүүштүр боттандырар.  

 
47 чүүл. Хыналдалыг ажыл-чорудулганы эртирериниң чуруму


Хыналдалыг ажыл-чорудулганы Кызыл хоорайнын Төлээлекчилер хуралының шиитпири-биле эртирер. Хыналдалыг ажыл-чорудулганы эртирер дугайында даалгага харыысалгалыг кижини болгаш хуусааларын айтып каар.

48 чүүл. Хоорайның Төлээлекчилер хуралынга хыналдалыг ажыл-чорудулганы күүседиринге шаптыктааны дээш харыысалга


Хоорайның Төлээлекчилер хуралынга болгаш оларның төлээлеттирген кижилеринге хыналдалыг ажыл-чорудулганы күүседиринге шаптыктааны дээш, албан-дужаалдыг кижилерге болгаш хамаатыларга, амгы хоойлужудулгага дүүштүр, хоорай бот-башкарылга органнарының  шиитпирлерин күүсетпени дээш, харыысалга онаар.

VIII эге. Кызыл хоорайның Мэриязы
49 чүүл. Кызыл хоорайның Мэриязы

1. Кызыл хоорайнын Мэриязы (Кызыл хоорайнын айтыышкын-күүселделиг органы) (моон сонгаар – Мэрия) тус чер ужур-дузалыг айтырыгларны шиитпирлээр талазы-биле бүрүн эргелерлиг кылдыр  бо Устав-биле доктааткан болур. 
Кызыл хоорайның Мэри Мэрияны удуртурун чааскаан чагырар принципке боттандырар.

 
Кызыл хоорайның Мэрин 5 чыл хуусаалыг кылдыр томуйлаар.

2. Кызыл хоорайның Мэриниң албан-дужаалынче конкурстуң түңнелдерин езугаар чарар контракт езугаар томуйлаттырган кижи Мэр болур.

3. Кызыл хоорайның Мэринге контрактының тус чер ужур-дузалыг айтырыгларны шиитпирлээр талазы-биле бүрүн эргелериниң кезээнге хамаарыштыр байдалдарын Кызыл хоорайнын Төлээлекчилер хуралы  бадылаар.

4. Кызыл хоорайнын Мэриниң албан-дужаалынче 30 хардан аныяк эвес, дээди эртемниг, организацияларга, албан-черлеринге удуртур ажылга ажылдаан стажы 3 чылдан эвээш эвес, ап калдынмаан болгаш хуусаазын төндүр баспаан шиитирген шииткели чок Россия Федерациязынын хамаатызы кордап болур. 

5. Кызыл хоорайнын Мэриниң албан-дужаалын ээлээр конкурсту эртирер чурумун  Кызыл хоорайнын төлээлекчилер Хуралы доктаадып тургузар. Конкурс комиссиязының кежигүннериниң ниити санын Кызыл хоорайнын төлээлекчилер Хуралы доктаадып тургузар. 
Конкрус комиссиязын тургузуп тура ооң кежигүннериниң үштүң ийи кезээн Кызыл хоорайнын төлээлекчилер хуралы томуйлаар, а үштүң бир кезээн Тыва Республиканын Чазак Даргазының саналдаанын езугаар Тыва Республиканын Улуг Хуралының Төлээлекчилер палатазы томуйлаар.
6. Кызыл хоорайнын Мэриниң албан-дужаалын ээлээр кижини Кызыл хоорайнын төлээлекчилер Хуралы конкурс комиссиязының конкурстуң түңнелдери-биле саналдап киирген кандидаттарның аразындан чажыг бадылаашкынның түңнелдерин езугаар томуйлаар болгаш Кызыл хоорайнын төлээлекчилер Хуралының аңгы шиитпири-биле боттандырар.

Кызыл хоорайнын Мэри-биле керээни Хоорай округунун баштыңы – Кызыл хоорайнын төлээлекчилер Хуралының даргазы чарар.

7. Мэрия юридиктиг организацияның эргелерин эдилээр.

8. Мэрияның структуразын Кызыл хоорайнын Мэриниң саналдап кииргени-биле Кызыл хоорайнын Төлээлекчилер хуралы  бадылаар. Мэрияның структуразынче    адырлар (функционалдыг) болгаш девискээр органнары кирер.

9. Башкылаашкын, эртем болгаш өске-даа чогаадыкчы ажыл-чорудулганы санаваска, Кызыл хоорайнын Мэри сайгарлыкчы ажыл-херек чорудар эргези чок. 

10. Кызыл хоорайнын Мэриниң бүрүн эргелерин керээ үндезининге боттандырар болгаш дараазында таварылгаларда хуусаа бетинде соксадыр:

1) өлгенинде;

2) бодунуң күзели-биле халашканда;

3) Россия Федерациязынын хоойлузу-биле көрдүнген керээни күш чок болдурганда;

4) Федералдыг хоойлу-биле дүүштүр албан-дужаалындан халаанда;

5) суд ону бот-башкарнып шыдаар шинээ чок азы бот-башкарныры кызыгаарлыг деп санаанда;

6) суд ону ис чок читкен деп санаанда азы өлген деп чарлаанда;

7) аңаа хамаарыштыр судтуң буруудаткан шииткели хоойлу езугаар күштүг болуп киргенде;

8) Россия Федерациязындан дашкаар доктаамал чурттаары-биле үнүп чорутканда; 

9) Россия Федерациязының хамаатызы болур эрге-байдалын соксатканда, аңаа дүүштүр даштыккы хамааты тус-чер бот-башкарылга органнарынче сонгудуп болур эргелиг болуп турар Россия Федерациязынын чурттар аразының керээзиниң киржикчизи – даштыккы чурттуң хамаатызы болур эргезин чидиргенде. 
11. Кызыл хоорайнын Мэри-биле керээни талаларның дугурушканын езугаар азы:

1) керээниң тус чер ужур-уткалыг айтырыгларның шиитпирлээшкини-биле хамаарышкан кезээниң негелделерин хажытканы-биле холбаштыр – Кызыл хоорайнын төлээлекчилер Хуралының азы Хоорай округунун баштыңының – Кызыл хоорайнын төлээлекчилер Хуралының даргазының; 

2) федералдыг хоойлулар болгаш Тыва Республиканың хоойлулары-биле тус чер бот-башкарылга органнарынга дамчыдып берген чамдык күрүне бүрүн эргелериниң боттандырылгазы-биле хамаарышкан кезээниң негелделерин хажытканы-биле холбаштыр – Тыва Республиканың Чазак Даргазының;

3) керээниң негелделерин Кызыл хоорайнын төлээлекчилер Хуралы, Хоорай округунун баштыңы – Кызыл хоорайнын төлээлекчилер Хуралының даргазы болгаш Тыва Республиканың күрүне эрге-чагырга органнары хажытканда – Кызыл хоорайнын Мэриниң билдириишкинге үндезилеп суд чуруму-биле күш чок болдуруп болур. 
4) Контрактыны хуусаа бертинде күш чок болдурган таварылгада Кызыл хоорайнын төлээлекчилер Хуралы бир ай дургузунда Кызыл хоорайнын Мэриниң албан-дужаалынче чаа томуйлаашкынны бо Устав-биле болгаш конкрус комиссиязының дугайында дүрүмнер-биле көрдүнген байдалдар езугаар эртирер.

Кызыл хоорайнын Мэриниң чанынга ооң айтыышкынын езугаар коллегияларны, а ол ышкаш шиитпирлери сүме хевирлиг болур болгаш доктаалдар болгаш айтыышкыннар үндүрүп турда өөренип көрдүнер эртем-методиктиг, эртем-техниктиг, эксперттиг болгаш өске-даа чөвүлелдерни тургузуп болур.
Кызыл хоорайнын Мэри Кызыл хоорайнын муниципалдыг бүдүрүлгелериниң Директорлар Чөвүлелин хоорайны башкарарының чугула айтырыгларын көөрү-биле, ооң иштинде хоорай сайзыралының бюджеттен дашкаар сорулгалыг фондуларын ажылдадыры-биле тургузар эргелиг болур.

50 чүүл. Кызыл хоорайның Мэриниң бүрүн эргелери 

Кызыл хоорайның Мэриниң кол бүрүн эргелери: 

- Мэрияның органнарының ниити удуртулгазын боттандырар;
- Мэрияны шынзылга чокка Тыва Республиканың күрүне эрге-чагыргазының органнары-биле, өске муниципалдыг тургузугларның тус чер бот-башкарылга органнары-биле, республиканың  организациялары, албан черлери болгаш бүдүрүлгелери-биле хамаарылгаларга төлээлээр; 
- тус чер ажыл-агыйының болгаш социалдыг дуза талазы-биле адырларның удуртур схемазын бадылаар болгаш оларны ажылдап кылырын организастаар, хамаатыларның эргелерин болгаш хөй-ниитиниң сайгылга-чурумун камгалаарын организастаар, объектилерни тударының чиңгине планнарын бадылаар;

- тус чер бюджединиң төлевилелин ажылдап кылырын организастаар, ону болгаш ооң күүселдезиниң дугайында отчетту Кызыл хоорайнын Төлээлекчилер хуралынга  бадылаары-биле киирер; 

- хоорайның комплексилиг социал-экономиктиг хөгжүлдезин организастаар болгаш хоорайның Төлээлекчилер хуралының хүлээп алганы шиитпирлерге дүүштүр, хоорай бюджедин күүседирин хандырар, тус чер бюджединиң бадылаттынган планнарынче болгаш программаларынче өскерилгелер болгаш ылавылап хынаан эдилгелер дугайында саналдарны хоорайның Төлээлекчилер хуралынче херек апарганда киирер; 

- Мэрияның структуразын Кызыл хоорайнын Төлээлекчилер хуралынче өскертири болгаш бадылаары-биле  киирер;
- муниципалдыг өнчүнү башкарар болгаш эргелээр, муниципалдыг өнчүнү чогумчалыг ажыглаары болгаш кадагалаары дээш харыысалгалыг болур;

- нормативтиг эрге-хоойлу актларын ажылдап кылырын организастаар, оларны бадылаар азы бүрүн эргелерни кызыгаарлаарынга дүүштүр,  Кызыл хоорайнын Төлээлекчилер хуралынче  бадылаары-биле киирер;
- Мэрияның органнарының  болгаш ооң структурлуг кезектериниң  удуртукчуларынга хүлээлгелерни болгаш бүрүн эргелерни, Мэрияга доктаатканын езугаар, бээр, штадын тодарадыр.  
- Мэрияның органнарының болгаш структурлуг кезектериниң дугайында Дүрүмнерни бадылаар;

- Мэрия органнарының удуртукчуларының актыларын, Мэрияның структурлуг кезектериниң удуртукчуларының дужаалдарын азы айтыышкыннарын, бир эвес олар амгы хоойлужудулгага болгаш ооң доктаалдарынга болгаш айтыышкыннарынга чөрүшкек болза,  күш чок болдурар; 
- хоорай Мэриниң оралакчыларын албан-дужаалынга томуйлаар болгаш албан-дужаалындан хостаар; 
- хоорай Мэриязының  кадрлары-биле ажылды организастаар, оларның аттестациязын эртирер, оларның ажылдакчыларының билиин бедидер талазы-биле хемчеглерни алыр, ажыл төлевириниң болгаш премия бээриниң байдалдарын тодарадыр;
- күш-ажыл хоойлужудулгазынга дүүштүр шаңнаар болгаш торгаар хемчеглерни ажыглаар, ооң албан-дужаалче томуйлап каан кижилерин шыңгыы сайгылга-чурумнуг болгаш материалдыг харыысалгаже киирер;
- тус чер бот-башкарылга органнарының саналдарын көөр, саналдарны көрген түңнелдерин оларга дыңнадыр;
- бо Устав-биле дүүштүр бүрүн эргелерин боттандырарынга тус чер бюджединде көрдүнген саң-хөө акшаларының үлекчизиниң ажылын боттандырар; 
- хамаатыларны хүлээп алырын чорудар, саналдарны, билдириишкиннерни болгаш хомудалдарны көөр, оларга хамаарыштыр шиитпирлер хүлээп алыр;
- Кызыл хоорайнын Төлээлекчилер хуралынга Мэрияның ажыл-чорудулгазының дугайында чыл санында отчет бээр;
- Кызыл хоорайның девискээринге экологтуг хора чедирер ажылдарны соксадыр, тургузар, кызыгаарлаар дугайында шиитпирлер хүлээп алыр; 

- хоойлужудулгага дүүштүр, хамааты камгалалын удуртурун боттандырар;  
- экологтуг болгаш  бойдус хай-халаптарының болгаш өске-даа онзагай байдалдарда, эпидемия, эпизоотия, өрттер үезинде, хөй-ниитиниң корум-чурумун массалыы-биле үрээнде оларның салдарын чок кылырынче өнчүнүң хевиринден ылгал чокка организацияларны, бүдүрүлгелерни. Албан-черлерин киириштирер;

- Россия Федерациязынын болгаш Тыва Республиканың хоойлужудулгалары-биле ооң бүрүн эргелеринге хамаарыштырган өске-даа бүрүн эргелерин боттандырар.

        51 чүүл. Кызыл хоорайның Мэриниң оралакчылары
Кызыл хоорайнын Мэриниң оралакчылары боттарының бүрүн эргелерин Кызыл хоорайнын Мэриниң доктаалы-биле онааган ажыл-агый адырларының аайы-биле чорудар принцип-биле боттандырар.

Хүлээлгелерин күүседири болдунмазы-биле холбаштыр азы ол  чок таварылгада хоорайның Мэрин Кызыл хоорайның Мэриниң бирги оралакчызы солуур болгаш бодунуң баш билир айтырыгларынга хамаарыштыр айтыышкыннар болгаш доктаалдар үндүрер.

52 чүүл. Кызыл хоорайның Мэриниң айтыышкыннары болгаш доктаалдары


Хоорайның Мэри бодунуң баш билир айтырыгларының кызыгаарын ашпайын айтыышкыннар болгаш доктаалдар үндүрер.

Хоорай чагыргазының баш билир айтырыгларынга хамаарыштыр хоорайның Мэри ат салыр доктаалдар хүлээп алыр.

Хоорай чагыргазының структурлуг кезектериниң иштикки ажыл-чорудулгазын организастаар айтырыглар талазы-биле хоорайның Мэри ат салыр айтыышкыннар хүлээп алыр.

Баш билир айтырыгларының кызыгаарын ашпайын хүлээп алганы, хоорайның Мэриниң доктаалдары, бир эвес эрге-хоойлу актызының бодунда азы амгы күштүг хоойлужудулгада өске чүүл көрдүнмээн болза, оларга ат салган дораан күштүг болурлар. 


Кижиниң болгаш хамаатының эргелеринге болгаш хосталгаларынга хамааржыр хоорайның Мэриниң доктаалдарын массалыг информация чеспектеринге албан парлаар.  

Хоорайның Мэриниң бодунуң баш билир айтырыгларының кызыгаарының иштинге хүлээп алганы доктаалдарын албан-дужаалдыг кижилерге болгаш хамаатыларга, Кызыл хоорайның девискээринде турар бүгү-ле организацияларынга, бүдүрүлгелерге, албан черлеринге, оларның өнчүге хамаарылгазындан ылгал чокка, күүседири албан болур.

Хоорайның Мэриниң бодунуң баш билир айтырыгларының кызыгаарындан дашкаар, Кызыл хоорайнын Төлээлекчилер хуралының шиитпирлеринге азы хоойлужудулгага чөрүшкек кылдыр хүлээп алганы доктаалдарын Кызыл хоорайнын Төлээлекчилер хуралы күш чок болдуруп болур азы судтуң шиитпири-биле оларны күш чок деп санап болур. 



53 чүүл. Кызыл хоорайның Мэриязының структуразы

Кызыл хоорайның Чагыргазы Мэрден, ооң оралакчыларындан, хоорайны башкарар адырлар органнарындан болгаш Кызыл хоорайның Мэриниң тургузары өске-даа органнардан тургустунар.


54 чүүл. Структурлуг адырлар органнарының эргелелдери

 Хоорайның структурлуг адырлар органнарының эргелелдери (комитеттер, депертаментилер, эргелелдер болгаш килдистер) күүседир, хынаар, айтыышкын бээр ажыл-чорудулга боттандырып турарлар.


Мэрниң оралакчыларын Кызыл хоорайнын албан-дужаалдарынче томуйлаар болгаш хостаар.


 Хоорай Чагыргазының структурлуг кезектериниң дугайында, оларның составының бижилгези, бүрүн эргелери, ажылын организастаарының болгаш тургузарының чуруму кирип турар Дүрүмнерни, ол кезектерниң удуртукчуларының кииргенин езугаар,  Кызыл хоорайның Мэри бадылаар. 


Хоорай Чагыргазының структурлуг кезектериниң  удуртукчулары боттарының бүрүн эргелерин чогуур деңнелге  күүсетпээни дээш, Кызыл хоорайның Мэриниң болгаш Төлээлекчилер хуралының мурнунга хууда харыысалгалыг болурлар болгаш чыл санында-ла бодунуң ажылының дугайында отчеттар бээр.


Хоорай Чагыргазының структурлуг кезектери юридиктиг организацияның эргелерин эдилеп болур.

55 чүүл. Хоорайның социал-экономиктиг хөгжүлдезинге хамаарыштыр Мэриянын бүрүн эргелери


Мэрия:


- хоорайның социал-экономиктиг хөгжүлдезиниң  планнарын болгаш программаларын, хоорай бюджедин ажылдап кылыр, оларның күүселдезин организастаар;


- Кызыл хоорайның девискээринде турар бүгү-ле организациялардан, бүдүрүлгелерден, албан черлеринден хоорайның социал-экономиктиг хөгжүлдезиниң план-прогнозун тургузарда херек медээлерни алыр. Хоорайның чурттакчыларының эрге-ажыктарынга хамааржы бээр, демографтыг, экологтуг болгаш өске-даа салдар чедирип болур планнарынга болгаш хемчеглеринге чөпшээрежилге алырын өнчүнүң аңгы-аңгы хевирлериниң организацияларынга, бүдүрүлгелеринге, албан черлеринге хүлээндирер.


- Тыва Республиканың социал-экономиктиг хөгжүлдезиниң  планнарының болгаш программаларының төлевилелдеринге хамаарыштыр саналдар киирер, а ол ышкаш хоорайның девискээринде турар организацияларның, бүдүрүлгелерниң, албан черлериниң хоорайның социал-экономиктиг хөгжүлдезинге, чоннуң хереглелдерин хандырары-биле холбашкан планнарының төлевилелдеринге хамаарыштыр саналдар киирер; 

- хоорай бюджединиң күүселдезин боттандырар;


- хоорайның социал-экономиктиг хөгжүлдезин башкарарынга херек саң-хөө балансызын, чоннуң акшалыг орулгаларын болгаш чарыгдалдарын, күш-ажыл, чер талазы-биле  болгаш өске-даа курлавырларны тургузарын боттандырар;


- өнчүнүң аңгы-аңгы хевирлериниң организацияларының, бүдүрүлгелериниң сайзыралының, каяа турарының болгаш специализастаттынарының планнарын көөр, оларга түңнел бээр, а херек таварылгаларда бодунуң саналдарын чогуур башкарылга органнарынче бээр. Чаа организацияларны, бүдүрүлгелерни каяа тургузарының  байдалдарын тодарадыр; 


- хоойлужудулгага дүүштүр муниципалдыг организацияларда, бүдүрүлгелерде отчет болгаш учеттуң байдалын хынаарын боттандырар. Күрүнениң статистика органнары-биле хамаарылгалар тургузар болгаш олардан херек көргүзүглерни алыр;


- өнчүнүң хевирлеринден хамаарылга чокка организацияларының, бүдүрүлгелериниң акшазын хоорай ажыл-агыйының объектилерин тударынче, талаларның дугуржулгазын езугаар, киириштирер;


- хостуг акшаны ажыл-агый хемчеглеринче, акцияларже, өртектиг саазыннарже киириштирер, а ол ышкаш хуулуг болгаш хуу чок чээлилер, ссудалар бээр, лотереялар болгаш өске-даа саң-хөө хемчеглерин эртирер, муниципалдыг банкылар болгаш өске-даа саң-хөө-чээли албан черлерин тургузар эргелиг.

56 чүүл. Кызыл хоорайнын девискээринде турар организациялар, бүдүрүлгелер, албан черлери-биле хамаарылгаларга, муниципалдыг өнчүнү уштап-баштаарынга хамаарыштыр Мэрияның бүрүн эргелери


Мэрия: 


- хоорайның муниципалдыг өнчүзүн башкарар, муниципалдыг өнчүнүң объектилерин тургузар, ажыглаар, арендалаар айтырыгларны шиитпирлээр. Муниципалдыг өнчүнүң объектилериниң учет болгаш реестирин чорудар, муниципалдыг өнчүнү уштап-баштаар чурумун тодарадыр;

- муниципалдыг өнчү объектилерин хуужутканындан келген орулгаларны долузу-биле тус чер бюджединче чорудар;


- чагыргазының адаанда турар девискээрге чурттакчы чоннуң хандырылгазын чорудар өнчүнүң аңгы-аңгы хевирлериниң бүдүрүлгелерин тударынга деткимче бээр;

- муниципалдыг өнчүде турбайын турар бүдүрүлгелер, организациялар-биле социал-экономиктиг хөгжүлдеге, чоннуң хереглелиниң барааннарын бүдүрер болгаш чөшпээрежилгелиг өртектер-биле садар кады ажылдажылга болгаш өске-даа дуза кадарының дугайында керээлер чарар;


- муниципалдыг бүдүрүлгелерни тургузар, өнчүнүң аңгы-аңгы хевирлериниң бүдүрүлгелери, организациялары, албан черлери-биле, ооң иштинде даштыккы партнерлар-биле, оларның барааннарын, үлетпүрүн болгаш дуза чедирилгезин тус чер рыногунче киирери-биле, ажыл-агый керээлерин, колдуунда, конкрус үндезининге чарар;

- хоорай девискээринге экологтуг, санитарлыг, тудуг нормаларын үрээн таварылгада объектилерниң тудуун, эде чаартырын, капитал септелгезин азы ажыглалын соксадыр; ижер сугну бүдүрүлге сорулгаларынга ажыглаарын хоруур болгаш кызыгаарлаар;


- хоорай девискээринге муниципалдыг өнчүнүң объектилерин бүдүрүлгелерниң, организацияларның, хамаатыларның ажыглаар чурумун доктаадыр.


57 чүүл. өртектер тургузарынга хамаарыштыр Мэрияның бүрүн эргелери


Мэрия: 


- хоорай девискээринге хоойлужудулга-биле дүүштүр өртектерниң чаңгыс аай политиказын чорударын хандырар; өртектерни, тарифтерни, улгаттырган болгаш немелде өртектерни шын салырын хынаарын организастаар болгаш боттандырар; 


- муниципалдыг өнчүде турар бүдүрүлгелерниң, албан черлериниң болгаш организацияларның бүрүрүп турар продукциязынга (ажылга, дуза чедирилгезинге) өртектерни, тарифтерни өйлээрин боттандырар;


- чамдык барааннар садып аарда, а ол ышкаш дуза көргүзери-биле холбашкан чарыгдалдарның болгаш хоорай бюджединиң акшазының күүсели-биле чонга бээр немелде компенсация талазы-биле саналдарны Кызыл хоорайнын Төлээлекчилер хуралынче көөрү-биле киирер.



            58 чүүл. Транспорт, харылзаа болгаш тудугга хамаарыштыр Мэрияның бүрүн эргелери.


Мэрия: 


- хоорайның генералдыг планын ажылдап кылырының болгаш амыдыралга боттандырарының, чурттаар оран-сава тудар  районнарның тодаргай планировказының төлевилелдерин, ажыл-агыйлар адырларының инженерлиг хандырылгазының схемаларының, хоорай бюджединден ашкаландырар өске-даа хоорай тудугларының комплекстериниң чагыкчызы болуп турар; 
- хоорайга тудуглар тударының дүрүмнерин ажылдап кылыр болгаш хоорайның Төлээлекчилер хуралынче бадылаары-биле киирер;
- муниципалдыг өнчүге хамаарышпас бүдүрүлгелерге, организацияларга, албан черлеринге оларның хоорайда тудугларының  схемаларынга болгаш планнарынга,  электри, чылыг, газ, суг дамчыдар, канализация болгаш өске-даа четкилерге хамаарыштыр түңнелдер бээр; 


- чуртталга коммунал ажыл-агыйның болгаш бүдүрүлге талазы-биле сорулгалыг объектилерни тудар талазы-биле бадылаттынган проектилерниң хажыттынмайн турарын хынаарын боттандырар, төлевилелдерниң экспертизазын томуйлаар болгаш чөпшээрежилгезин бээр;


- микрорайоннарны, объектилерни, хоорай тудугларының комплекстерин тударының төлевилелдерин белеткээрин организастаар болгаш хоорайның Төлээлекчилер хуралынче бадылаары-биле киирер; 


- тус чер бюджединиң акшазының күүсели-биле боттандырар төлевилелдерни, сметаларны болгаш тудугларның титулдуг даңзызын бадылаар болгаш оларның сагылдазын хынаар;

- хоорай девискээринде ажылдап турар транспорт организацияларының болгаш бүдүрүлгелериниң ажылын хынаарын боттандырар; хоорай девискээринде ажылдап турар транспорт организацияларын болгаш бүдүрүлгелерин чурттакчы чонну транспорт-биле хандырарынче, керээлер чарар эгелээшкин-биле, киириштирер;


- транспорт организацияларының болгаш бүдүрүлгелериниң ажылын дүүштүрер, транспорттуң шимчээр графиктерин болгаш маршруттарын бадылаар, хоорайда автомобильдерниң болгаш өске-даа механиктиг транспорт хевирлерин учеттаарын хандырар, аэропортта, вокзалдарда, хем причалдарында пассажирлер хандырылгазын хынаар;


- телекоммуникация, радио- болгаш теледамчыдылга харылзаазының болгаш сайзыралының бүдүрүлге черлерин хынаарын болгаш харылзаштырарын боттандырар;


- социал адыр болгаш бүдүрүлге инфраструктуразын, чуртталга бажыңнарын, коммунал ажыл-агыйының объектилерин, оруктарны тударын, эде кылырын болгаш септээрин боттуң болгаш өскээртен киириштирген акша-төгериктиң, банклар кредиттериниң, тус чер чээлилериниң күүсели-биле ашкаландырарын организастаар болгаш хандырар, чагыкчы болур;


- чагыргазының адаанда девискээрде турар бүдүрүлгелерни, организацияларны  инженер тудугларының, четкилериниң, оруктарның болгаш өске-даа ниити ажыглалдың объектилериниң тудугларынче киириштирер; 


- хоорайга тудуглар тудар дүрүмнерниң сагылдазын хынаарын боттандырар;


- хоорай девискээринде бүдүрүлге болгаш бүдүрүлгеге хамаарышпас бүгү объектилерге тударынга, эде кылырынга болгаш септээринге чөпшээрел бээр; бадылаттынган планнарны, тудуг тудар дүрүмнерни, төлевилелдерни хажыдыышкын-биле боттандырып турар тудугну, чаартып турар тудугну болгаш септелгени соксадыр;


- тус чер бюджединиң акшазының күүсели-биле туткан, тудуу доозулган объектилерни ажыглалче хүлээп алган дугайында актыларны бадылаар, өскээртен киириштирген акшаларның күүсели-биле туткан объектилерни хүлээр актыларны бадылаар, хүлээшкин кылыр комиссияларны томуйлаар; 

- ниити ажыглалдың объектилеринге болгаш инженерлиг коммуникацияларга кооперация езугаар тудуг бүдүрүлгелериниң организацияларның ыкүүседип турары ажылдарны хоорайның чогуур албаннарының техниктиг негелделериниң үндезининге координастаар болгаш хынаар. 

           59 чүүл. Чурттаар оран-сава коммунал ажыл-агыйы, садыг-саарылга болгаш амыдырал-хандырылга талазы-биле Мэрияның бүрүн эргелери. 



Хоорай Чагыргазы: 


- хоорай девискээринде, муниципалдыг өнчүнүң составынче кирип турар чуртталга фондузунуң, орук, энергетика болгаш коммунал ажыл-агыйларын, садыг, хөй-ниити чемненилге болгаш чоннуң амыдырал-хандырылга бүдүрүлгелерин ажыглаарының дүрүмүн доктаадыр;


- чуртталга фондузун, социалдыг, амыдырал хандырылга, коммунал ажыл-агый объектилерин, оларның өнчүге хамааржыр хевирлеринден болгаш сорулгазындан хамаарылга чокка  ажыглаарының Дүрүмнерин доктаадыр; чуртталга фондузунуң, чоннуң коммунал хандырылга объектилериниң ажыглалының хыналдазын боттандырар; чуртталга фондузун, социалдыг, амыдырал хандырылга, коммунал ажыл-агый объектилерин ажыглаарының Дүрүмнерин, чаагайжыдылга дүрүмнерин чогууру-биле күүсетпээни азы күүсетпээни дээш, амгы хоойлужудулгага дүүштүр, административтиг харыысалга онаар болгаш бижимел сагындырыг бээр;


- чуртталга фондузунуң, пассажир транспорт, коммунал, энергетика, суг ажыл-агый, амыдырал хандырылга ажыл-агыйның объектилерин ажыглаар болгаш эдилээр, капитал септелге кылыр талазы-биле  муниципалдыг чагыгны тургузар болгаш күүседир;


- муниципалдыг чуртталга фондузун тургустунган чурум езугаар үлээр; чурттаар байдалын экижидер ужурлуг хамаатыларның бүрүткелин чорудар болгаш муниципалдыг чурталга фондузунуң савазындан чуртаар бажыңны оларга бээр; 
- бажыңнарны болгаш квартираларны садарының айтырыгларын,  кижи чуртавас бажың аймаан ажыглаарын, муниципалдыг өнчүде турар оран-саваның, улуг тудугларның арендазын шиитпирлээр, кижи чуртавас бажың аймаан чурттаар бажыңнарже, а ол ышкаш чурттаар бажыңнарны кижи чуртавас бажыңнарже шилчидерин боттандырар;


- муниципалдыг өнчүде турар чуртталга чери эвес бажыңнарның, киир азы чышпыр туттунган болгаш аңгы турар бажыңнарның  бүрүткелин болгаш үлелгезин кылыр; бар болгаш чаа туттунуп турар киир азы чышпыр туттунган болгаш аңгы турар бажыңнарның, чоннуң хандырылгазын боттандырып турар болгаш бүдүрүлгелерниң, организацияларның,  албан черлериниң бажыңнарында турар объектилерниң, оларның кандыг чагыргага чагыртып турарындан ылгал чокка, ажыглаттынар сорулгаларын тодарадыр;


- чаагайжыдылга дүрүмнерин ажылдап кылыр, хоорайның көрүжүн тургузар талазы-биле комплекстиг ажылдарны организастаар; чаагайжыдылга ажылынче бүдүрүлгелерни, албан черлерин, организацияларны болгаш хамаатыларны керээ езугаар хаара тудар, хамаатыларның дыштаныр черлерин кылыр, бүдүрүлге  черлериниң девискээрлерниң чаагайжыдылгазын хынаар, ногаан үнүштерниң, суглуг ээремнерниң  камгалалын хандырар, ногаанчыдарын организастаар,


- тус чер бот-башкарылга органнарының болгаш чоннуң долгандыр турар хүрээлелди камгалаар, чуртталга фондузун, социал-культура объектилерин ажаар болгаш ажыглаар, девискээрлерни чаагайжыдар, инженерлиг четкилерин, тудугларын ажаар болгаш септээр талазы-биле хөделиишкиннерин, дүүштүрер;


- хоорай чиңгине планнарынга болгаш өске нормативтиг актылары-биле дүүштүр, инженерлиг четкилерни болгаш тудугларны тударынга, эде тударынга, капитал септелгезинге техниктиг негелделерин бадылаар;


- хоорайга аварияларны болгаш өске-даа онзагай байдалдарны чайладыр талазы-биле комиссияларны тургузар;


- хөй-ниити чемненир, коммунал ажыл-агый, садыг болгаш  чонга дуза чедирер бүдүрүлге черлериниң, рыноктарның ажылын организастаарын дүүштүрер, ярмарка болгаш базарларны организастаар, ниити хоорай хемчеглерин  хандырары, садыглаар дүрүмнерни сагыырын болгаш садыглаар черниң санитар байдалын хынаар, хоорай девискээринге, тургустунган чурум езугаар, садыг-саарылга, амыдырал хандырылга болгаш өске-даа социалдыг объектилерни тургузар, оларны бүгү талазы-биле хандырар, дуза чедирилгезиниң болгаш хөй-ниити чемненилге адырларынга чонну хандырары-биле болгаш садыг   ажылын  боттандырарынга лицензиялар бээр; көдээ ажыл-агый продукциязын садып аарын, шыгжаарын, болбаазырадырын болгаш саарарынга киржип турар бүдүрүлгелерниң, организацияларның,  албан черлериниң ажылын, амгы хоойлужудулгада күрдүнген таварылгаларда, дүүштүрер; кудумчуга үүрмек барааннар садыглаар черлерни тодарадыр;


- аъш-чем курлавырларының муниципалдыг фондуларының объемун тодарадыр;


- хөөрлерни болгаш өске хөөржүдүлге черлерин эки байдалга тударын хандырар, орнукшудулга езулалдарын эртиреринге хереглелди организастаар;


- хөй-ниити чемненир, коммунал ажыл-агый, садыг болгаш  чонга дуза чедирер өске-даа муниципалдыг бүдүрүлге черлериниң ажылдаар чурумун чуртакчыларга эптиг кылдыр тургузар;


- аъш-чем продуктуларын бүдүрерин улгаттырар болгаш оларның-биле хоорай чонун доктаамал хандырар талазы-биле хемчеглерни боттандырар; хоорай девискээринде аъш-чем болгаш болбаазырадыр бүдүрүлге черлериниң сайзырал программаларын чөвүлештирер.

60 чүүл. Социал политика талазы-биле Мэрияның бүрүн эргелери


1. Мэрия:


- хоорайның эргелелинде турар өөредилгениң бүгү албан черлерин баштаарын боттандырар;
хоорай девискээринге өөредилгениң албан черлериниң четкизиниң сайзыралын планнаар, оларга дузалаарын организастаар, өөредилгениң албан черлериниң удуртукчуларын албан-дужаалындан хостаар болгаш томуйлаар;


- чагыргазының адаанда турар черлерге өөредилгениң албан черлериниң четкизиниң сайзыралын планнаар, боттуң болгаш өскээртен киириштирген акшаның күүсели-биле, өөредилге сайзыралының хоорай фондузун тургузар, школачыларның професионал угланыышкынын болгаш күш-ажылга өөредилгезин организастаарынга деткимче бээр; 


- муниципалдыг өөредилге албан черлерин болгаш  оларның удуртулга органнарын тургузар, эде тургузар, узуткаар. Кызыл хоорайның девискээринде өөредилге албан черлерин бүрүткээр.


2. Мэрия культура болгаш туризмге хамаарыштыр:

 
- хоорайның эргелелинде турар культураның бүгү албан черлерин баштаарын боттандырар; оларның материал-техниктиг хандырылгазын хандырар;


- культура-чырыдыышкын албан черлериниң ажылын, чоннуң национал-культурлуг чаңчылдарын өөренип күрбүшаан,  организастаар;


- чүдүлге болгаш хөй-ниити организациялары-биле харылзаа тудар;


-  чонга кино-, видео-биле дуза чедирилгезин хынаар, социал-культура сорулгалыг объектилерин тургузар;


- регионнар аразының болгаш чурттар аразының туризмин сайзырадырынга байдалдарны тургузар;


- тус чер езулалдарын деткиир, массалыг байырлалдарны болгаш селгүүстээшкиннерни организастаар;


- хоорайның эргелелинче дамчыдып берген архитектураның, культураның, төөгүнүң болгаш бойдустуң тураскаалдарын ажыглаарын организастаар болгаш камгалаарын боттандырар. Тураскаалдарны, мемориал комплекстерин болгаш тураскаалдыг демдектерни чогуур байдалга ажаарын эде чаартырын болгаш эдилелин хандырар.

3. Мэрия кадык камгалалынга хамаарыштыр:


- кадыкшылды камгалаар талазы-биле хамаатыларның эргелерин болгаш хосталгаларын камгалаарын болгаш хоойлужудулганы сагыырын хынаар;


- кадык камгалалының муниципалдыг системазының башкарар органнарын тургузар болгаш ооң ажыл-чорудулгазын күрүнениң кадык камгалал албан черлери-биле дүүштүрер;   кадык камгалалының хуу-өнчүлүг системазын сайзырадырынга байдалдарны тургузар болгаш  ында дузаны канчаар чедирип турарын хынаар, бирги чергениң эмчи-санитар болгаш эмчи-социал дузаның өске-даа хевирлерин организастаарын хандырар; хамаатыларның албан эмчи камгаладылгазының талазы-биле хемчеглерни боттандырар; 


- чоннуң санитар-эпидемиологтуг таарымчалыг байдалын хандырар болгаш күрүнениң санитар-эпидемиологтуг хайгааралын чорударынга таарымчалыг байдалды  Кызыл хоорайнынң девискээринге тургузар;


- долгандыр бойдус хүрээлелин камгалаарын боттандырар, бойдустуң халаптарының болгаш катастрофаларның салдарларын узуткаарының талазы-биле хемчеглерни алыр.


4.  Мэрия аныяктарның муниципалдыг политиказынга хамаарыштыр:


- аныяктарның болгаш назын четпээннерниң эргелерин сагыырын хандырар;


- аныяктарның професионал угланыышкынын болгаш күш-ажылга өөредилгезин организастаарынга, чаа ажылчын туруштар тургузарынга деткимче бээр; 


- аныяк өг-бүлени, салым-чаяанныг аныяктарны, аныяктарның, уругларның организацияларын болгаш каттыжыышкыннарын деткииринче угланган хемчеглерни боттандырар, аныяктар инфраструктуразының муниципалдыг албан черлерин башкарар, оларның материал-техниктиг хандырылгазын хандырар.

5. Мэрия күш-культура болгаш спортка хамаарыштыр күш-культура болгаш спорт талазы-биле муниципалдыг албан-черлерин тударын, сайзырадырын хандырып турар, күш-культураның болгаш спорттуң сайзыралынга хамаарышкан ажылды дүүштүрүп турар.

6. Мэрия Чурттакчы чонга социал камгалал бээриниң талазы-биле:


- чоннуң ажыл-биле хандыртынган хемчээлин бедидер талазы-биле хемчеглерни ажылдап кылыр, бадылаар болгаш боттандырар, чонну ажыл-биле хандырарының дугайында хоойлужудулганы амыдыралга боттандырарын болгаш ажыл-биле хандырарының талазы-биле тургустунган магадылалдарның сагылдазын хынаарын хандырар;



- өг-бүле политиказының чаңгыс аай концепциязын тургузар, өг-бүлеге психологтуг, эмчи-социалдыг, эрге-хоойлулуг, социал-экономиктиг дузаны күштелдирер талазы-биле хемчеглерни тодарадыр. Уругларга болгаш өг-бүлеге социалдыг дуза албан черлериниң, өг-бүлеге социалдыг дуза төптериниң, психолог-педагогиктиг консультацияларның, инвалид уругларның реабилитация төптериниң, өг-бүле планнаашкынының, уругларны карактаар, ажаап-тежээлдээр, азырап алыр төптерниң, эмчи-педагогиктиг школаларның, уругларга, элээдилерге, чаш уругларлыг аваларга тускай аалчылар бажыңының четкилерин тургузар;


- бюджет тургузуушкунунга, материал-чиг-эт курлавырларын үлээрде, уругларга барааннар бүдүрүлгезин организастаарда болгаш сайзырадырда, инвестициялыг тудуг ажылдарын кыдырда уругларны камгалаар, сайзырадыр болгаш дириг артырар айтырыгларны шиитпирлээри приоритеттиг болурун хандырар;


- уруглар айтырыының талазы-биле сорулгалыг хемчеглерни акшаландырарын аңгы одуруг-биле көрүп каар;


- социалдыг деткимче хереглеп турар уругларлыг өг-бүлелерниң, чамдык хамаатыларның категорияларын тодарадыр, тус чер бюджединиң акшазының күүсели-биле оларга чиигелделерни бээрин боттандырар; чонга социалдыг дуза күргүзер фондунуң акшаларын, тургустунган чурум езугаар, үлээр болгаш ону долдурар хемчеглерни алыр; боттуң болгаш өскээртен киириштирген акшаның күүсели-биле пособиелерни, а ол ышкаш  пенсияга немелделерни доктаадыр. Социалдыг программаларны амыдыралга боттандырарын, тургустунган чурум езугаар, организастаар;

- өскүс уругларны, ада-иезиниң ажаалы чок арткан уругларны уруглар бажыңнарынче, школа-интернаттарже, школалар чанында интернаттарже болгаш кижизидери-биле өг-бүлелерже тургузар талазы-биле хемчеглерни алыр. Инвалид уругларны болгаш ада-иезиниң ажаалы чок арткан уругларны  өскүс уруглар ниитилелинге адаптация эртер байдалдарны хандырар;

- чемгерикчизин чидирген, инвалидтерниң болгаш  кырып-назылааннарның, бажыңынга ажаал-тежээли негетинип турар хамаатыларның өг-бүлелериниң материалдыг амыдырал байдалдарын экижидер, а ол ышкаш  социал хандырылга албан черлеринче хереглелдиг хамаатыларны тургузар талазы-биле хемчеглерни алыр;


- шериг албанныгларга, шериг албанындан халашкан хамаатыларга болгаш оларның өг-бүлелериниң кежигүннеринге социал камгалал программазын ажылдап кылыр болгаш боттандырар;


-  ниитилел-биле, кады төрээннери-биле, өг-бүлези-биле социал-ажыктыг харылзааларын чидирген кижилерге адаптация эртеринге херек байдалдарны тургузарынга деткимче бээр, оларның ажылга тургузарының  болгаш чурттаарының айтырыгларын шиитпирлээр; 

-  дескен болгаш албадал-биле дескен улусту ажылга тургузарынга  болгаш чурттаарынга, тургустунган чурум езугаар,  деткимче кылыр;


- муниципалдыг социал деткимче херегеп турар чоннуң чамдык бүлүктеринге дуза чедирер тускай социалдыг албан черлериниң четкилерин сайзырадыр талазы-биле ажылды боттандырар. 
61 чүүл. Долгандыр бойдус хүрээлелин камгалаарынга, чер болгаш бойдус курлавырларын ажыглаарынга хамаарыштыр Мэрияның бүрүн эргелери.


Мэрия:


- хоорайның чиңгине планының болгаш чер-ажыл-агыйын туругзар талазы-биле планының үндезини-биле, амгы хоойлужудулгагда күрдүнген эргелерге дүүштүр, чер кезиндектерин бээр; 
- чер участоктарынга эргени садар талазы-биле конкрустарны болгаш аукционнарны эртирерин организастаар;


- черни чогумчалыг ажыглаар талазы-биле хемчеглерни планнаар болгаш боттандырар;


- чер дээш төлевирни доктаадыр болгаш алыр;


- хоойлу-биле бергени бүрүн эргелериниң кызыгаарынга черлерни ажыглаарын болгаш камгалаарын хынаарын боттандырар;


- чер ажыглакчыларының, чер өнчүзүзүнүң ээлериниң болгаш арендаторларның,  чер ээлекчилериниң эргелерин камгалаар;


- чер талазы-биле маргылдааларны хоойлу-биле доктааткан чурум езугаар бодунуң баш билир айтырыының кызыгаарынга шиитпирлээр;


- хоорай девискээринде бүдүрүлгелерниң, организацияларның, албан черлериниң ажыл-чорудулгазын, өнчүнүң хевирлеринден болгаш кымга чагыртканындан хамаарылга чокка, олар-биле шериг кезектериниң, иштикки херектер органнарының, күрүнениң айыыл чок чер органнарының болгаш бойдус камгалалының хоойлужудулгазын сагыыр талазы-биле ажылдап турар хамаатыларның ажыл-чорудулгазын хынаар;


- экологтуг байдал дугайында чурттакчы чонга дыңнадыр, бойдус халаптары болгаш авариялар  болган таварылгаларда чоннуң айыыл чок чоруун хандырар талазы-биле хемчеглерни алыр; долгандыр турар хүрээлелге айыыл тургузуп, бойдус камгалалының хоойлужудулгазын үреп турар бүдүрүлгелерниң, организацияларның, албан черлериниң хөделиишкиннериниң дугайында чогуур органнарже дыңнадыр; 


- долгандыр турар хүрээлелге когарал дээш, хоойлужудулгага дүүштүр, торгаал салыр дугайында шиитпирлер хүлээп алыр, бойдус хүрээлелинге таварыштырган когаралды эгидер дугайында негелде киирер;


- хоорай девискээринде чер участоктарын ээлээр, ажыглаар болгаш эргелээр чурумун, хоойлужудулгага дүүштүр, ажылдап кылыр, оларның сагылдазын хынаар;


- чер талазы-биле ажылдарны чорударын организастаар , хоорай девискээринде чорудуп турар чер талазы-биле ажылдарның планнарынга хамаарыштыр түңнелдер бээр;


- хоорай девискээринге эртирер шинчилел ажылдарының байдалдарын тодарадыр;


- чагыргазының адаанда турар девискээрлерде сугларны, аргаларны болгаш чер адаан, атмосферлиг агаарны, үнүштер болгаш дириг амытаннар делегейин, өске-даа бойдус курлавырларын ажыглаарының болгаш камгалаарының башкарылгазын болгаш хыналдазын, хоойлужудулгага дүүштүр, боттандырар;


- казымал байлактарлыг черлерни ажылдадырынга, тургустунган чурум езугаар, хоорайның эргелелинде турар тывыштыг черлерни бээр;


-  хоорай иштинде турар суг хөөлбектерин, хемнерниң суг- камгалалдыг зоналарын болгаш акваторияларны эдилээрин болгаш ажаарын организастаар;


- Кызыл хоорайның долгандыр хүрээлелиниң болгаш ногаан зоназының байдалын экижидер талазы-биле хемчеглерни, тургустунган чурум езугаар, боттандырар;


-  тус чер ужур-дузалыг суг курлавырларын, тургустунган чурум езугаар, ажыглалга бээр, суг ажыглалының дугайында маргылдааларны, бодунуң баш билир айтырыгларының кызыгаарынга шиитпирлээр, суг хандырылгазының болгаш суггарылганың улуг тудугларын тударын болгаш ажылдадырын хынаар;


- чагыргазында турар девискээрге гигиеналыг болгаш санитар-эпидемиологтуг хемчеглерниң эртирер чурумун тургузар болгаш эртирерин организастаар, а ол ышкаш гигиеналыг нормативтерниң болгаш нормаларның, санитарлыг дүрүмнерниң сагылдазын хандырар; 


- тудуп турар объектилерниң болгаш түлевилелдерниң, а ол ышкаш арыглал системазының ажылын хандырбайын турар болгаш агаар, суг бассейннерин хирлендирип турар бүдүрүлгелерниң болгаш ажыл-агый организацияларының экологтуг экспертизазын эртирерин организастаар;


- хоорайның чер-ажыл-агый ажылдарының планнарын организастаарын болгаш ажылдап кылырын амыдыралга боттандырар.

IX эге. «Кызыл хоорай» деп хоорай округунун муниципалдыг тургузугнуң сонгулда комиссиязы  

62 чүүл. «Кызыл хоорай» деп хоорай округунун муниципалдыг тургузугнуң сонгулда комиссиязы  
1. «Кызыл хоорай» деп хоорай округунун муниципалдыг тургузугнуң сонгулда комиссиязы (моон сонгаар – МТСК «Кызыл хоорай») муниципалдыг албан-чериниң организас-эрге-хоойлулуг хевиринде доктаамал ажылдап турар «Кызыл хоорай» деп хоорай округунга (моон сонгаар – Кызыл хоорай) соңгулдаларның, референдумнарның белеткелин болгаш эрттирилгезин, Россия Федерациязынын Конституциязынга, “Россия Федерациязының хамаатыларының соңгуур эргелериниң болгаш референдумга киржир эргезиниң кол-кол магадылалдарының дугайында” Федералдыг хоойлу-биле, федералдыг конституция хоойлулары-биле, федералдыг өске-даа хоойлулар-биле, Тыва Республиканын хоойлулары-биле, бо Устав-биле, үстүнде турар сонгулда комиссияларының документилери-биле, «Кызыл хоорай» деп муниципалдыг тургузугнуң сонгулда комиссиязының лг дурум-биле дүүштүр боттандырып турар орган болур.

2. Комиссия юридиктиг организация болур.

3. Комиссия даргазы чогуур албан-дужаалды доктаамал (штаттыг) үндезинге ээлеп турар. Комиссия даргазы дээди юридиктиг эртемниг болур.

Комиссия даргазының материалдыг (ооң иштинде акша-шалыңының хемчээли болгаш хевирлери, өске-даа төлевирлер) болгаш социалдыг хандырылгазының деңнели Кызыл хоорайнын Төлээлекчилер хуралының даргазының оралакчызынга доктааткан материалдыг болгаш социалдыг хандырылгазының деңнелинден куду бооп болбас.

X эге. Муниципалдыг эрге-хоойлу актылары
63 чүүл. Муниципалдыг хоойлу-дүрүм актыларының системазы
Муниципалдыг хоойлу-дүрүм актыларының системазынче:

- Хоорай округунун  уставы;

- тус черниң референдумунга (хамаатыларның чыыжынга) хүлээп алдынган хоойлу-дүрүм актылары хевирлиг кылдыр тургускан шиитпирлер, Кызыл хоорайнын Төлээлекчилер Хуралының нормативтиг хоойлу-дүрүм актылары;

- Хоорай округунун баштыңының – Кызыл хоорайнын Төлээлекчилер хуралының даргазының доктаалдары болгаш айтыышкыннары;

- бо Устав-биле көрдүнген өске-даа тус чер бот-башкарылгазының органнарының болгаш тус чер бот-башкарылгазының албан-дужаалдыг удуртукчуларының доктаалдары болгаш айтыышкыннары.

Кызыл хоорайнын Төлээлекчилер Хуралы федералдыг хоойлулар-биле болгаш Тыва Республиканын хоойлулары-биле ооң компетенциязынга хамаарыштырган айтырыглар талазы-биле хоорай округунун девискээринге күүседири албан дүрүмнерни доктаадып турар шиитпирлерни, а ол ышкаш Төлээлекчилер хуралының ажыл-чорудулгазын организастаар айтырыгларны өйлеп турар  шиитпирлерни хүлээп алыр.

 Хоорай округунун баштыңы – Кызыл хоорайнын Төлээлекчилер хуралының даргазы федералдыг хоойлулар-биле болгаш Тыва Республиканын хоойлулары-биле, бо Устав-биле болгаш Кызыл хоорайнын Төлээлекчилер хуралының нормативтиг эрге-хоойлу актылары-биле доктааткан бодунуң компетенциязының кызыгаарларынга  тус чер ужур-дузалыг айтырыглар талазы-биле болгаш федералдыг хоойлулар-биле болгаш Тыва Республиканын хоойлулары-биле тус чер бот-башкарылга органнарынга дамчыдып берген күрүнениң чамдык бүрүн эргелерин боттандырарының талазы-биле айтырыгларга хамаарыштыр доктаалдары болгаш айтыышкыннары хүлээп алыр.

Кызыл хоорайнын Мэри Кызыл хоорайнын Мэриязының ажыл-чорудулгазын организастаар айтырыглар талазы-биле доктаалдары болгаш айтыышкыннары хүлээп алыр.

Тус чер бот-башкарылга органнарының өске-даа албан-дужаалдыг кижилери бо Устав-биле оларның бүрүн эргелеринге хамаарыштырган айтырыглар талазы-биле дужаалдар үндүрер.  

64 чүүл. Муниципалдыг хоойлу-дүрүм актыларын белеткээри 

Муниципалдыг эрге-хоойлу актыларының төлевилелдерин Төлээлекчилер Хуралының депутаттары, Төлээлекчилер Хуралының бөлүк депутаттары, тус-чер бот-башкарылга органнарынын сонгудар өске-даа албан-дужаалдыг кижилери,  Хоорай округунун баштыңы – Кызыл хоорайнын Төлээлекчилер хуралының даргазы, хөй-ниити бот-башкарылгазының девискээр органнары, а ол ышкаш хамаатыларның идекпейлиг бөлүктери, база бо Устав-биле доктааткан эрге-хоойлу чогаадыр өске-даа идекпейлиг субъектилер киирип болур.  даргазы муниципалдыг тургузугнуң төлээлекчилер Хуралының ажыл-чорудулгазын организастаарының айтырыгларының талазы-биле айтыышкын үндүрер. 

Муниципалдыг эрге-хоойлу актыларының төлевилелдерин киирер чурумун, оларга кожар документилерниң даңзызын болгаш хевирин айытттынган төлевилелдерни оларже көөрү-биле киирип турары Кызыл хоорайнын Төлээлекчилер хуралының азы Хоорай округунун баштыңының – Кызыл хоорайнын Төлээлекчилер Хуралының даргазының нормативтиг эрге-хоойлу актылары-биле доктаадыр.
III кезек. Тус чер бот-башкарылгазының экономиктиг болгаш саң-хөө үндезиннери
 XI эге. Тус чер бот-башкарылгазының экономиктиг үндезиннери 

65 чүүл. Тус чер бот-башкарылгазының экономиктиг үндезини

Тус чер бот-башкарылгазының экономиктиг үндезиннерин муниципалдыг өнчүде турар эт-хөреңги, тус чер бюджеттериниң акшалары, а ол ышкаш Кызыл хоорайнын хоорай округунун хөреңги талазы-биле эргелери тургузуп турар.

Муниципалдыг өнчүнү күрүне хүлээп көрүп болгаш өнчүнүң өске-даа хевирлери-биле бир дең камгалап турар.  

66 чүүл. Муниципалдыг өнчү

 Муниципалдыг өнчүнүң составынче тус чер ужур-дузалыг айтырыгларны шиитпирлээринге херек муниципалдыг өнчүже кирип турар өнчү, оларның аразында муниципалдыг черлер болгаш муниципалдыг бүдүрүлгелерниң болгаш адбан черлериниң өнчүзү кирип турар. 
Муниципалдыг өнчүнүң составын федералдыг хоойлулар-биле болгаш Тыва Республиканын хоойлулары-биле дүүштүр тодарадыр.

Муниципалдыг өнчүнүң составы чүгле чогуур муниципалдыг тургузугнуң өнчүзүнде турар өнчүнү садып алган (хавырган) таварылгада, а ол ышкаш федералдыг хоойлу-биле  болгаш Тыва Республиканын хоойлулары-биле дүүштүр өскертинген бооп болур.

Кызыл хоорайнын муниципалдыг өнчүзүнүң составынче:


- Кызыл хоорайнын тус чер бюджединиң, бюджеттен дашкаар фондуларының акшалары;


- Мэрияның болгаш Кызыл хоорайнын Төлээлекчилер хуралының өнчү-хөреңгизи;
- хоойлужудулга-биле дүүштүр муниципалдыг өнчүге хамаарыштырган Кызыл хоорайнын девискээринде турар чер участоктары;
- муниципалдыг чуртталга фондузу;

- чуртталга черлеринге хамаарышпас тудуглар, оларның иштинде арендага берип каан азы күрүне органнарынга болгаш бүдүрүлгелерге ажыл-агый талазы-биле башталгазынче дамчыдып берген оран-савалар, тудуглар, бедик бажыңнар, өрээлдер;


- Россия Федерациязының болгаш Тыва Республиканың хоойлулары-биле федералдыг болгаш республика ужур-дузалыг  бүдүрүлгелерге хамаарыштырбаан, хууда кижилерниң болгаш юридиктиг организацияларның хууда өнчүзү болбайын турар өөредилгениң, кадык камгалалының, культура болгаш спорттуң, эртемниң, социал хандырылганың организациялары болгаш  албан черлери, садыгның, хөй-ниити чемненилгениң, чурттакчы чонга хүн бүрүде дуза  чедирилгезиниң болгаш коммунал дуза чедирилгезиниң, бараан бүдүрериниң бүдүрүлге черлери;


- хоорайның инженерлиг инфраструктуразының, хоорай транспортунуң, харылзааның, одаар-чүүл-энергетика ажыл-агыйларының объектилери;


- күрүнениң азы хууда улустуң өнчүзү болбайын турар өске-даа объектилер кирип турар.


67 чүүл. Муниципалдыг өнчүнү ажыглаары болгаш эргелеп-башкарары


Кызыл хоорайнын тус чер бот-башкарылга органнары муниципалдыг өнчүнү Россия Федерациязынын Конституция-биле, федералдыг хоойлулар-биле болгаш оларның-биле дүүштүр хүлээп алыр Кызыл хоорайнын тус чер бот-башкарылга органнарының нормативтиг эрге-хоойлу актылары-биле дүүштүр бот-тускайлаң ээлеп, ажыглап, башкарып турар. 
Кызыл хоорайнын тус чер бот-башкарылга органнары муниципалдыг өнчүнү тур болгаш доктаамал ажыглаарынга хууда кижилерге болгаш юридиктиг талаларга, Россия Федерациязынын күрүне эрге-чагырга органнарынга, Тыва Республиканың күрүне эрге-чагырга органнарынга, тус чер бот-башкарылга органнарынга дамчыдып бээр, хавырар, федералдыг хоойлулар-биле дүүштүр өске-даа саарылгаларны кылыр эргелиг болур. 
Муниципалдыг өнчүнү хуужударының чурумун федералдыг хоойлулар-биле дүүштүр тус-чер бот-башкарылга органынын нормативтиг эрге-хоойлу актыларынга дүүштүр тодарадыр. 
Муниципалдыг өнчүнү ажыглаанындан болгаш хуужутканындан кирген орулгаларның акшазы тус чер бюджединче кирер.


Кызыл хоорайнын тус чер бот-башкарылга органнары тус чер ужур-дузалыг айтырыгларны шиитпирлээриниң талазы-биле бүрүн эргелерин боттандырарынга херек муниципалдыг бүдүрүлгелерни болгаш албан-черлерин тургузуп, ооң иштинде муниципалдыг тургузуглар аразының ажыл-агый ниитилелдерин тургузарынга киржип болур.

Тус чер бот-башкарылга органнары муниципалдыг бүдүрүлгелерниң болгаш албан-черлериниң сорулгаларын, ажыл-чорудулгазынын байдалдарын болгаш чурумун тодарадыр, оларның уставтарын бадылаар, ол организацияларның болгаш албан черлериниң удуртукчуларын албан-дужаалынга томуйлаар болгаш албан-дужаалындан хостаар, оларның ажыл-чорудулгазынын дугайында отчеттарны, муниципалдыг тургузугнуң уставында көрдүнген чурум езугаар дыңнаар. Тус чер бот-башкарылга органнары муниципалдыг албан черлериниң хүлээлгелеринге хамаарыштыр субсидиярлыг харыы бээр, болгаш федералдыг хоойлу-биле доктааткан чурум езугаар оларның күүселдезин хандырар. 

68 чүүл. Хоорайның өскээр бээри болдунмас эт-хөреңгизи
Хоорай округунун баштыңының – Кызыл хоорайның Төлээлекчилер хуралының даргазының саналдааны-биле Кызыл хоорайнын Төлээлекчилер хуралының бадылаан даңзызынга дүүштүр, ниити ажыглалдың черлерин (шөлдер, кудумчулар, оруктар, парктар, көвүрүглер, проезтер, скверлер, садтар, бульварлар, суг хөөлбектери, пляжтар), бойдустуң, төөгүнүң, культураның тураскаалдарын, кадык экижидер болгаш культура хереглелиниң объектилерин болгаш өске-даа объектилерни өскээр бээри болдунмас болгаш олар хоорай чонунуң чарыттынмас өнчүзү болур.
XII эге. Чер талазы-биле хамаарылгаларны тус чер бот-башкарылгазының өйлээри

69 чүүл. Чер талазы-биле эргелерни амыдыралга боттандырары болгаш өнчүнүң хевирлери


Кызыл хоорайда чер участоктары күрүнениң өнчүзүнде, муниципалдыг тургузугнуң өнчүзүнде  турар, Россия Федерациязының хоойлулары-биле күрдүнген таварылгаларда, хуу өнчүге турар.


Кызыл хоорайнын Төлээлекчилер хуралы болгаш Кызыл хоорайның Мэриязы чер талазы-биле хамаарылгаларны өйлээриниң талазы-биле бүрүн эргелерин Россия Федерациязының болгаш Тыва Республиканың хоойлужудулгалары-биле болгаш бо Уставка дүүштүр боттандырарлар. 


Черлерниң ээлери (ооң төлээлеттирген кижизи), чер талазы-биле хоойлужудулгага дүүштүр, чер участоктарын күрүне органнарынга, хуу кижилерге болгаш юридиктиг организацияларга берип болур. 


Черлерни хавырарын (өскээр бээрин) Россия Федерациязының болгаш Тыва Республиканың хоойлужудулгалары-биле көрдүнген чурумга дүүштүр чорудар.


       70 чүүл. Черни ажыглаарының талазы-биле Кызыл хоорайнын Төлээлекчилер хуралының бүрүн эргелери


Кызыл хоорайнын Төлээлекчилер Хуралы Кызыл хоорайның Мэриязының кииргенин езугаар черлерни камгалаарының болгаш ажыглаарының эрге-хоойлулуг режиминиң айтырыгларының талазы-биле Россия Федерациязының болгаш Тыва Республиканың хоойлужудулгалары-биле дүүштүр, хоорайның нормативтиг эрге-хоойлу актыларын хүлээп алыр. 
Мэрияның ажылдап кылганы, хоорайның тудуглар тудар талазы-биле сайзыраар планнарының төлевилелдерин Кызыл хоорайнын Төлээлекчилер Хуралынче көөрү-биле болгаш бадылаары-биле киирер. 


Кызыл хоорайнын Төлээлекчилер Хуралы хоорайның Мэриниң кииргенин езугаар чер дээш төлевирлерниң хемчээлин болгаш ол талазы-биле чиигелделер бээриниң чурумун, а ол ышкаш хоорайның кызыгаарларын өскертиринге хамаарыштыр Тыва Республиканың күрүне эрге-чагырга органнарынче чорудар саналдарны бадылаар.


71 чүүл. Мэрияның чер хамаарылгаларының айтырыгларының талазы-биле баш билип харыылаар чүүлдери


Мэрияның баш билир харыылаар айтырыгларынга:


- хоорайның муниципалдыг өнчүзүнде турар чер участоктарын башкарары болгаш ажыглаары;


- хоорай бюджединче чер дээш төлевирлерни чыыры;


- хоорай сайзыралының планнарын ажылдап кылыры болгаш амыдыралга боттандырары;


- черлерни чаагайжыдары, рекультивациялаары, черлерни ноганчыдары, черлерни зоналарга чарары, ниити хоорайның чер кадастырын тургузары болгаш чорудары;


- хоорай сайзыралының планнарынга дүүштүр девискээрлерниң тодаргай хуваалдалыг планнаашкын төлевилелдерин болгаш тудуглар тудар схемаларын, чурттакчы чоннуң саналдарын болгаш эрге-ажыктарын өөренип күрүп тура, ажылдап кылыры, ажыглап турар черлерниң камгалалын хынаарын боттандырары хамааржыр. 
XIII эге. Саң-хөө-бюджет талазы-биле тус чер бот-башкарылгазының үндезиннери 

72 чүүл. Тус чер бюджеди 
Хоорай округу боду бюджеттиг (тус чер бюджеди) болур.

Кызыл хоорайнын тус чер бот-башкарылга органнары тус чер бюджединиң баланстыг болурун болгаш бюджет талазы-биле эрге-хоойлулуг хамаарылгаларны өйлээринге федералдыг хоойлулар-биле доктааткан бюджет чорудулгазын боттандырарынга, тус чер бюджединиң дефицитиниң хемчээлдеринге, муниципалдыг өрениң деңнелинге болгаш составынга, Кызыл хоорайнын бюджет болгаш өрелер талазы-биле хүлээлгелерин күүседиринге  негелделерни сагыырын хандырар.
Тус чер бюджедин тургузар, бадылаар, күүседир болгаш ооң күүселдезин хынаарын тус чер бот-башкарылга органнары, Россия Федерациязының Бюджет кодекизи-биле болгаш федералдыг хоойлу-биле, а ол ышкаш оларның-биле дүүштүр хүлээп алыр Тыва Республиканын хоойлулар-биле доктааткан негелделерни сагывышаан, бот-тускайлаң боттандырар.
Тус чер бюджединге тус чер бот-башкарылга органнарының тус чер ужур-дузалыг айтырыгларны шиитпирлээр талазы-биле бүрүн эргелерин боттандырарынга чорудар орулгалар, тус чер бот-башкарылга органнарының күрүнениң чамдык бүрүн эргелерин боттандырарын хандырарынга алган субвенциялар, а ол ышкаш оларның күүсели-биле боттандырар тус чер бюджединиң чогуур чарыгдалдары аңгы көрдүнген болур.


Тус чер бюджединиң төлевилели, тус чер бюджедин бадылаар дугайында шиитпир, ону күүсеткениниң дугайында чыл отчеду, тус чер бюджединиң күүселдезиниң чоруп турарының дугайында квартал бүрүзүнүң болгаш тус чер бот-башкарылга органнарының муниципалдыг албан-хаакчыларының, муниципалдыг албан черлериниң ажылдакчыларының, оларның акша-шалыңынга барымдаалыг чарыгдалдарын айытканы-биле, санының дугайында медээлери  албан езузу-биле парлаттынар (чонга чарлаттынар) ужурлуг.

Бадылаан тус чер бюджедин, а ол  ышкаш  эрткен чылгы тус чер бюджедин күүсеткен дугайында отчетту бүгү-ниитиге дыңнадыры-биле чонга чарлаар. 

73 чүүл. Тус чер бюджединиң чарыгдалдары

Тус чер бюджеттериниң чарыгдалдарын Россия Федерациязының Бюджет хоойлузунда көрдүнген хевирлерге боттандырар.

Кызыл хоорайнын тус чер бот-башкарылгазының органнары хоорай округунун чарыгдалдар дагдынылгаларының даңзызын РФ-тиң Бюджет хоойлузунуң негелделеринге дүүштүр, Кызыл хоорайнын төлээлелекчилер Хуралының үндүрген шиитпири езугаар чорудар.

Кызыл хоорайнын тус чер бот-башкарылгазының органнары доктаамал ажылдап турар депутаттарның, тус чер бот-башкарылгазының соңгуткан эрге-дужаалдыг кижилериниң, муниципалдыг ажылдакчыларның күш-ажыл төлевириниң хемчээлин болгаш төлээр негелделерин боттары шиитпирлээр. Муниципалдыг биче хемчээлдиг социал стандарттарны болгаш тус чер бюджеттериниң чарыгдалдарының өске-даа нормативтерин тус чер ужур-уткалыг айтырыгларның шиитпирлеринге тодарадыр.

Кызыл хоорайнын тус чер бот-башкарылга органнарынга федералдыг болгаш Тыва Республиканың хоойлуларының дамчытканы күрүне ужур-уткалыг кезек бүрүн эргелерни боттандырар сорулга-биле тус чер бюджеттериниң чарыгдалдарын боттандырарының чурумун күрүне эрге-чагыргазының федералдыг органнарынга база Тыва Республиканың күрүне эрге-чагырга органнарынга дүүштүр тургузар.

Федералдыг хоойлуларның, Тыва Республиканың хоойлуларында база оларга дүүштүр хүлээп алдынган Россия Федерациязының болгаш Тыва Республиканың нормативтиг эрге-хоойлу актыларынга көрдүнген таварылгаларда тус чер бюджеттериниң тус  чер бот-башкарылга органнарынга федералдыг хоойлуларның болгаш Тыва Республиканың оларга дамчытканы күрүне ужур-дузалыг кезек бүрүн эргелерни боттандырарынче көрдүнген чарыгдалдарны боттандырары тус чер бот-башкарылга органнарының нормативтиг эрге-хоойлу актыларынга башкартып болур.

74 чүүл. Муниципалдыг чагыг


Тус чер бот-башкарылга органнары, оларның эрге берип кааны муниципалдыг албан-черлери барааннар киир сөөртүрүнге, тус-чер ужур-дузалыг айтырыгларны шиитпирлээри-биле федералдыг хоойлулар-биле болгаш Тыва Республиканын хоойлулары-биле кожуун чагыргазынга дамчыдып берген күрүнениң чамдык бүрүн эргелерин боттандырары-биле холбашкан ажылдарны кылырынга болгаш ачы-дузаны чедиреринге чагыкчылар болур.


Барааннар киир сөөртүрүнге, ажылдарны кылырынга болгаш ачы-дузаны чедиреринге муниципалдыг чагыгны тус чер бюджединиң акшазының күүсели-биле төлээр. Айыттынган муниципалдыг чагыгны киирерин конкрус үндезининге, муниципалдыг чагыгны киирерин барааннар, ажылдар болгаш дуза чедирилгезиниң котировкалаан өртектерин дилээр арга-биле боттандырар, азы бараанарны, ажылдарны болгаш дуза чедирилгелерин кара чангыс күүседикчиден садып алыр таварылгалардан аңгыда, таварылгаларда боттандырар. 


Муниципалдыг чагыгны тургузар, киирер, күүседир болгаш муниципалдыг чагыгны күүседип турарын хынаар чурумун бо Устав-биле болгаш «Кызыл хоорайнын муниципалдыг чагыының дугайында» Дүрүм-биле, федералдыг хоойлулар-биле болгаш Россия Федерациязынын нормативтиг өске-даа эрге-хоойлу актылары-биле дүүштүр доктаадыр. 
75 чүүл. Кожуун бюджединиң орулгалары

1. Тус чер бюджеттериниң бодунуң орулгаларынге хамааржыр чүүлдер болза:

- хамаатыларның боттары салыр хөреңгизи;

- тус чер үндүрүглеринден болгаш чыылдаларындан орулгалар;

- Тыва Республиканың хоойлуларынга дүүштүр девискээр  үндүрүглеринден болгаш чыылдаларындан орулгалар;

- федералдыг хоойлуларга дүүштүр федералдыг үндүрүглерден болгаш чыылдалардан орулгалар;

- федералдыг хоойлуларга болгаш Тыва республиканың хоойлуларынга дүүштүр муниципалдыг тургузугларның бюджет хандырылгазын деңнээринге дотацияны, өске деңнелдерниң бюджеттеринден болгаш өске-даа халас шилчиткен хөреңгилерни киириштир өске деңнелдерниң бюджеттеринден  дедир эгитпес шилчиткен хөреңги;

- муниципалдыг өнчүге хамааржыр өнчүден орулгалар;

- муниципалдыг тургузугнуң төлээлелге органнарының нормативтиг эрге-хоойлу актылары-биле доктаадыр хемчээлдерге  муниципалдыг бүдүрүлгелерниң  үндүрүглерни болгаш чыылдаларны төлээн соонда база өске-даа төлевирлерни төлээн соонда артып каар арыг орулгаларның кезээ болгаш  тус чер бот-башкарылга органнарының болгаш муниципалдыг албан черлериниң төлевирлиг ачы-дуза чедиргениниң, үндүрүглерни болгаш чыылдаларны төлээниниң соонда артып кирер орулгаларның кезии;

- федералдыг хоойлуга доктааткан, тус черниң бот-башкарылга органнарынче дамчыдып берген торгаалдар;

- федералдыг хоойлуларга, Тыва Республиканың хоойлуларынга, тус черниң бот-башкарылга органнарының шиитпирлеринге дүүштүр кирген өске-даа хөреңгилер. 

Тус чер бюджеттериниң составын чүгле тус чер ужур-дузалыг айтырыгларның даңзызын федералдыг хоойлу-биле өскерткен азы  Россия федерациязының үндүрүглер болгаш чыылдалар системазын өскерткен таварылгаларда өскертип болур.

Тус чер бюджеттериниң орулгаларынче оларга федералдыг хоойлулар болгаш Тыва Республиканың хоойлулары-биле дамчыдып берген күрүнениң аңгы бүрүн эргелерин тус черниң бот-башкарылга органнары боттандырары-биле берген субвенцияларны база киирер.

Үндүрүглерден болгаш чыылдалардан кирген орулгалар талазы-биле операцияларның учедун норма-чижек шилчидилгелеринге дүүштүр Россия Федерациязының Бюджет кодекизинде доктааткан чурумну езугаар боттандырар.
76 чүүл. Хамаатыларның төлээр хөреңгизи

Ол дээрге хамаатыларның чаңгыс катап төлээр төлевири. Ону тус чер ужур-дузалыг тодаргай айтырыгларны шиитпирлээринге ажыглаар. Хамаатыларның ындыг төлевириниң хемчээлин хоорай округунун бүгү чурттакчыларынга бир дең тургузар.  

Хамаатыларның чаңгыс катап төлээр төлевирлерин тургузарының  болгаш ажыглаарының айтырыгларын тус чер референдумунга (хамаатыларның чыыштарынга) шиитпирлээр.
77 чүүл. Тус чер үндүрүглеринден болгаш чыылдаларындан тус чер бюджеттериниң орулгалары

Тус чер үндүрүглериниң болгаш чыылдаларының даңзызын болгаш Кызыл хоорайнын тус чер бот-башкарылга органнарының оларны доктаадыр, өскертир болгаш солуур талазы-биле бүрүн эргелерин Россия Федерациязының үндүрүглер болгаш чыылдалар дугайында хоойлужудулгазы-биле доктаадыр.

Кызыл хоорайнын тус чер бот-башкарылга органнары тус чер үндүрүглерин болгаш чыылдаларын доктаадыр, өскертир болгаш солуур талазы-биле Россия Федерациязының үндүрүглер болгаш чыылдалар дугайында хоойлужудулгазы-биле доктааткан бүрүн эргелерлиг болур.

Тус чер  үндүрүглеринден болгаш чыылдаларындан кирген орулгаларны, үндүрүглер болгаш чыылдалар дугайында Россия Федерациязының хоойлужудулгазынга дүүштүр, Кызыл хоорайнын Төлээлекчилер хуралының доктаатканы хемчээлге тус чер бюджеттеринче шилчидер.

78 чүүл. Регион үндүрүглеринден болгаш чыылдаларындан тус чер бюджеттериниң алыр орулгалары

Девискээр бюджеттеринден болгаш орулгаларындан алган орулгаларны, үндүрүглер болгаш чыылдалар дугайында Россия Федерациязының хоойлужудулгазынга дүүштүр, Тыва Республиканың хоойлузунда доктааткан норма-чижек езугаар тус чер бюджеттеринче шилчидер.

Федералдыг хоойлулар-биле болгаш Тыва Республиканын хоойлулары-биле доктаатканын езугаар, чаңгыс аай нормага дүүштүр тус чер бюджединче,  Россия Федерациязының үндүрүглер болгаш чыылдалар дугайында хоойлужудулгазынга дүүштүр, Тыва Республиканың бюджединче шилчидер ужурлуг девискээр үндүрүглериниң болгаш чыылдарының тодаргай хевирлериниң орулгаларын киир шилчидип болур.

79 чүүл. Федералдыг үндүрүглерден болгаш чыылдалардан тус чер бюджединиң алыр орулгалары

Федералдыг үндүрүглерден болгаш чыылдалардан орулгаларны тус чер бюджединче федералдыг хоойлужудулгага, Россия Федерациязының Бюджет кодекизинге болгаш (азы) үндүрүглер болгаш чыылдалар дугайында Россия Федерациязының хоойлужудулгазынга дүүштүр үндүрүг талазы-биле нормативтиг хемчээлдер езугаар шилчиттинер болгаш федералдыг үндүрүгнүң (чыылданың) тодаргай хевиринден орулгаларны тус чер бюджединче киир санаарда хоорайга хамаарыштыр чангыс аай нормативтерни болгаш (азы) үндүрүг онаалдаларын доктаадыр.
Федералдыг хоойлулар-биле болгаш Тыва Республиканын хоойлулары-биле доктаатканын езугаар, чаңгыс аай нормага дүүштүр тус чер бюджединче,  Россия Федерациязының үндүрүглер болгаш чыылдалар дугайында хоойлужудулгазынга болгаш (азы) Россия Федерациязының Бюджет кодекизинге дүүштүр, Тыва Республиканың бюджединче шилчидер ужурлуг девискээр үндүрүглериниң болгаш чыылдарының тодаргай хевирлериниң орулгаларын киир шилчидип болур.

Федералдыг үндүрүглерден болгаш чыылдалардан орулгаларны федералдыг чогуур үндүрүгден (чыылдадан) орулганы киир санаары-биле Россия Федерациязының үндүрүглер болгаш чыылдалар дугайында хоойлужудулгазының доктаатканы нормативтер езугаар тус чер бюджединче киир шилчидер.

XIV эге. Хоорай бот-башкарылга органнарының болгаш эрге-дужаалдыг кижилерниң харыысалгазы. Оларның ажыл-чорудулгазын хынаары

80 чүүл. Хоорай бот-башкарылга органнарының болгаш эрге-дужаалдыг кижилерниң харыысалгазы

Хоорайның тус чер бот-башкарылгазының органнары болгаш эрге-дужаалдыг кижилери хоорай чонунуң, күрүне, хууда кижилер болгаш организациялар мурнунга федералдыг хоойлуга дүүштүр харыысалгалыг болур.
        81 чүүл. Хоорай бот-башкарылга органнарының болгаш эрге-дужаалдыг кижилерниң күрүне мурнунга харыысалгазы 

Хоорай бот-башкарылгазының органнарының болгаш  эрге-дужаалдыг кижилериниң күрүне мурнунга харыысалгазы Россия Федерациязының Конституциязын, Тыва Республиканың Конституциязын,  федералдыг хоойлуларны, Тыва Республиканың хоойлуларын, хоорай Уставын  үрээн таварылгада, а ол ышкаш  хоорай чер бот-башкарылгазының органнарының болгаш эрге-дужаалдыг кижилериниң оларга дамчыдып бергени күрүнениң чамдык бүрүн эргелерин чедимче чок боттандырганы таварылгада тургустунар. 

82 чүүл. Кызыл хоорайнын Төлээлекчилер хуралының күрүне мурнунга харыысалгазы 

Бир эвес чогуур суд Кызыл хоорайнын Төлээлекчилер хуралы Россия Федерациязынын Конституциязынга, федералдыг конституция хоойлуларынга, федералдыг хоойлуларга, Тыва Республиканын Конституциязынга, Тыва Республиканын хоойлуларынга, бо Уставка удурланышкак болуп турар  нормативтиг эрге-хоойлу актызын хүлээп алган деп доктааткан таварылгада, а Кызыл хоорайнын Төлээлекчилер хуралы судтуң шиитпириниң күштүг болуп кирген хүнүнден эгелеп үш ай дургузунда азы судтуң шиитпири-биле көрдүнген өске хуусааның дургузунда бодунуң бүрүн эргелериниң кызыгаарынга судтуң шиитпирин күүседир талазы-биле хемчеглер албаан болза, ооң иштинде чогуур нормативтиг эрге-хоойлу актызын күш чок болдурбаан болза, Тыва Республиканын Чазааның Даргазы ол шиитпирни күүсетпээниниң барымдаазын доктааткан судтуң шиитпириниң күштүг бооп киргениниң соонда бир ай дургузунда Тыва Республиканын күрүнениң хоойлужудулга (төлээлекчи) эрге-чагырга органынче кожууннуң төлээлекчи органын тарадыр дугайында Тыва Республиканын хоойлузунуң төлевилелин киирер. 

Кызыл хоорайнын төлээлекчи органын тарадыр дугайында Тыва Республиканын хоойлузунуң күштүг болуп эгелээн хүнүнден эгелеп Кызыл хоорайнын Төлээлекчилер хуралының бүрүн эргелери соксаар.


83 чүүл. Хоорай округунун баштыңының – Кызыл хоорайнын Төлээлекчилер хуралының даргазының күрүне мурнунга харыысалгазы
Тыва Республиканын Чазак Даргазы Хоорай округунун баштыңын – Кызыл хоорайнын Төлээлекчилер хуралының даргазын албан-дужаалындан халаар дугайында эрге-хоойлу актызын дараазында таварылгаларда үндүрер: 

- тус-чер бот-башкарылгазының айыттынган албан-дужаалдыг кижизи Россия Федерациязынын Конституциязынга, федералдыг конституция хоойлуларынга, федералдыг хоойлуларга, Тыва Республиканын Конституциязынга, Тыва Республиканын хоойлуларынга, бо Уставка удурланышкак болуп турар  нормативтиг эрге-хоойлу актызын хүлээп алган деп чогуур суд доктааткан таварылгада, а ол албан-дужаалдыг кижи судтуң шиитпириниң күштүг болуп кирген хүнүнден эгелеп ийи ай дургузунда азы судтуң шиитпири-биле көрдүнген өске хуусааның дургузунда бодунуң бүрүн эргелериниң кызыгаарынга судтуң шиитпирин күүседир талазы-биле хемчеглер албаан болза;

-  тус-чер бот-башкарылгазының айыттынган албан-дужаалдыг кижизи хөделиишкиннер кылганда, ооң иштинде кижиниң болгаш хамаатының эргелерин болгаш хосталгаларын үрээрин, Россия Федерациязынын чангыс аай болгаш девискээр талазы-биле бүрүн болурунга,  Россия Федерациязынын национал айыыл чок чоруунга болгаш ооң камгалалдыг болур шинээнге, Россия Федерациязынын чангыс аай эрге-хоойлулуг болгаш экономиктиг девискээринге айыылды болдурган нормативтиг эвес эрге-хоойлу актызын хүлээп алганда, федералдыг бюджеттен азы Тыва Республиканын бюджединден субвенцияларны сорулгазынга дүүштүр ажыглаваанда, бир эвес чогуур суд ону доктаатканда, а айыттынган албан-дужаалдыг кижи бодунуң бүрүн эргелериниң кызыгаарынга судтуң шиитпирин күүседир талазы-биле хемчеглер албаан болза.
Тыва Республиканын Чазак Даргазы Хоорай округунун баштыңын – Кызыл хоорайнын Төлээлекчилер хуралының даргазын албан-дужаалындан халаар дугайында эрге-хоойлу актызын үндүрер хуусаа судтуң сөөлгү шиитпириниң күштүг болуп эгелээн хүнүнден эгелеп бир айдан эвээш бооп болбас болгаш судтуң ол шиитпириниң күштүг болуп эгелээн хүнүнден эгелеп алды айдан хөй бооп болбас.

Тыва Республиканын Чазак Даргазының оларга хамаарыштыр албан-дужаалындан халаар дугайында эрге-хоойлу актызын хүлээп алган Хоорай округунун баштыңы – Кызыл хоорайнын Төлээлекчилер хуралының даргазы ол эрге-хоойлу актызын суд чурумун езугаар ооң күштүг болуп эгелээн хүнүнден эгелеп 10 хонуктуң дургузунда хомудап болур. 

84 чүүл. Хамаатыларның күзел-соруун дорт илереткениниң түңнелинде хүлээп алдынган шиитпирлерни, Кызыл хоорайнын бот-башкарылга органнарының болгаш эрге-дужаалдыг кижилериниң шиитпирлерин болгаш хөделиишкиннерин (хөделиишкин кылбаанын) суд таварыштыр хомудаары


Хамаатыларның күзел-соруун дорт илереткениниң түңнелинде хүлээп алдынган шиитпирлер, хоорай бот-башкарылга органнарының болгаш эрге-дужаалдыг кижилериниң шиитпирлерин болгаш хөделиишкиннерин (хөделиишкин чогун) хоойлуда доктааткан чурум езугаар судка хомудап болур.
XV эге. Хоорай бот-башкарылга органнарында муниципалдыг албан

85 чүүл. Муниципалдыг албанны организастаары

Кызыл хоорайның тус чер бот-башкарылга органнарында муниципалдыг албанны Россия Федерациязының болгаш Тыва Республиканың муниципалдыг албан дугайында хоойлужудулгазынга дүүштүр организастаар.

86 чүүл. Муниципалдыг албан-хаакчының ажыл-чорудулгазынга немелде магадылалдар

Муниципалдыг албан-хаакчыга хоорай бюджединиң акшазының күүсели-биле:

- онза чугула болгаш нарын даалганы күүсеткени дээш, албан-дужаалының беш катап алыр шалыңының хемчээлинге чедир чаңгыс катап төлеп бээр акша шаңналын тыпсыры;

- муниципалдыг албан-хаакчы албан аайы-биле хүлээлгелерин күүседип чорааны-биле холбаштыр кемдээшкиннер азы инвалид болган таварылгаларда, ажыл кылыр шинээн оскунган байдалынга дүүштүр, бирден беш чылга чедир алыр шалыңының хемчээли хире чаңгыс катап көргүзер дузаны, хоорай бюджединиң акшазының күүсели-биле алыры;

- албан аайы-биле хүлээлгелерин күүседип чорааны-биле холбаштыр муниципалдыг албан-хаакчы өлген таварылгада, албан-хаакчының өг-бүлезинге беш чыл иштинде алыр шалыңының хемчээли хире чаңгыс катап көргүзер дузаны төлеп бээри магадылаттынып турар. өлген кижиниң өг-бүлезинге чаагайжыттынган чурттаар бажың алыр эргезин, албан-хаакчының чок апарган үезинде турган үндезиннерге болгаш байдалдарга дүүштүр, хевээр артырар;
- пенсия хандырылгазынга немелде төлевир көрдүнер.
XVI эге. Түңнел болгаш шилчилгелиг дүрүмнер
87 чүүл. Бо Уставытың күштүг болуру


Бо Уставты Кызыл хоорайнын Төлээлекчилер хуралы хүлээп алган соонда, амгы хоойлужудулга-биле доктааткан чурум езугаар ол бүрүткел эртер. 
Күрүне бүрүткелин кылган болгаш Кызыл хоорайнын массалыг информация чеспектеринге парлаан үезинден эгелеп бо Устав күшүг болур.
«Тыва Республиканың Кызыл хоорайы» деп муниципалдыг тургузугнуң Тыва Республиканын юстиция комитединиң 2002 чылдың апрель 19-та № 16-р чарлыы-биле бүрүткээни Уставын күш чок деп санаар. 
88 чүүл. Бо Уставче өскерилгелер болгаш немелделер

Бо Уставче өскерилгелер болгаш немелделер киирер талазы-биле саналдар бээр эргелиг кижилер:

- Кызыл хоорайнын Төлээлекчилер Хуралының 10-дан эвээш эвес санныг депутаттары; 


- Хоорай округунун баштыңы – Кызыл хоорайнын Төлээлекчилер хуралының даргазы; 


- бо Уставче өскерилгелер болгаш немелделер киирер талазы-биле хол үжүү салган хоорайның бүгү чурттакчыларының 5 % эвээш эвес санныг чурттакчылары болур.


89 чүүл.  Уставты ажыглаары

Бо Устав Кызыл хоорайнын девискээринге дорт күштүг болур.
 Хоойлу-биле тургустунган чурум езугаар, бо Уставтың кандыг-бир чамдык эрге-хоойлулуг дүрүмнери шуут күш чок деп тодараттынган болза, Уставтың өске дүрүмнеринге ол хамаарылга чок болур. Бо Уставтың кандыг-бир чамдык эрге-хоойлулуг дүрүмнерин күш чок деп санаарын чүгле суд шиитпирлээр.

90 чүүл. Тус чер бот-башкарылга органнарының бүрүн эргелерин шилчилгелиг үеде боттандырары 

Тус чер бот-башкарылга органнары, тус-чер бот-башкарылга органнарынын сонгудар албан-дужаалдыг кижилери бодунуң бүрүн эргелерин бо Устав-биле дүүштүр оларның сонгуткан хуусаазының дургузунда боттандырарлар. 
         91 чүүл. Бо Уставты тарадыры


Массалыг информация чеспектеринге парлаан соонда, Бо Устав аңгы номчугаш хевирлиг, хереглелди хандырарынга болгаш Кызыл хоорайнын ниити өөредилге школаларынга болгаш өөредилге черлеринге өөрениринге четчир тиражтыг кылдыр  үндүртүнер. 


 Бо Уставтың экземплярлары Тыва Республиканын Чазак Даргазының Канцеляриязынга, Кызыл хоорайның Төлээлекчилер хуралынга болгаш Мэриязынга, хоорайның бүгү-ле библиотекаларынга шыгжаттынар.








                          Капсырылга
Кызыл хоорайның кызыгаарларының бижилгези 


Кызыл хоорай Тыва Республиканың найысылалы. Хоорай Тыва ыйгылаажының  чөөн талазында Бии-Хем биле Каа-Хем хемнерниң каттышкан черинде турар. Хоорайның планировказы, Енисей хемниң солагай талазын дургаар шөйлүп чоруй барган дөрт-булуңчук хевирлиг. Хоорай  чоогунуң девискээри дөңнерлиг оргулааш болуп турар. Кызыл хоорайның чөөн талазында кызыгаары барыын талаже Каа-Хемниң адыры Серебрянка деп хемниң угланыышкыны-биле чоруп орар. Адырдан Кызылдың ЧЭТ-иниң бүдүрүлге девискээриниң хериминче үнүп кээр болгаш орук таварыштыр, Кызыл __ Сарыг-Сеп автоорукту каржырынга чедир чоруп орар. Оон ыңай “Восточная” деп подстанцияның девискээриниң чөөн талазын таварыштыр Кызыл __ Сарыг-Сеп автоорукту каржып эртер, улаштыр мурнуу чүкче гидроотвалдың (суг төгер оңгарның) чөөн талазында турнуктурар отстойниктиң мурну-биле Хербис даанга чедир чоруур. Улаштыр кызыгаар мурнуу чүкче Хербис дааның суг чарыкчызы бедиин (водоразделин) таварып чоруур, оон ыңай барыын чүкче ээптер болгаш водораздел таварып, 9 дугаар километр чоогунга, Кызыл — Эрзин автооруун каржырынга чедир келир болгаш Малая Щела хемниң урнунче үнүп келир. Соңгу-барыын чүкче ээптер, “Рассвет” совхозтуң болгаш хоорайның “Дузалал ажыл-агыйының” сугаттыг черлериниң кызыгаарларын таварып, Кызыл — Ак-Довурак автооруун каржырынга чедир келир. Автоорукту 11 биле 12 дугаар километрлерниң аразы-биле каржып эртер, асфальт-битум заводу ОТЭ-1-ниң (ДСУ-1) хериминге чедир соңгу-барыын чүкче чоруур. Бүдүрүлге девискээрин болгаш огородтарны аңгылап турар херимни дургаар бедигээштиң ужунга чедир келир, ооң соонда барыын чүкче ээптер болгаш бедигээш таварып, гравий каръеринге чедир келир, соңгу-барыын чүкче радиотөптүң хериминге чедир ээптер, Сук-Пак көдээ чагыргазының сугаттыг черлериниң кызыгаарларынче шилчий бээр. Улаштыр сугаттыг черлериниң кызыгаарларын таварыштыр, соңгу чүкче углай, Бичии уруглар фондузунуң дузалал ажыл-агыйының азыынга чедир келир, оон дорт булуң-биле барыын чүкче чоруптар, дузалал ажыл-агыйының херимин дургаар хем адыры-биле карышкыже чедир чоруур, оон дорт булуң-биле чөөн чүкче ээптер болгаш хемниң солагай талазы-биле адаккы көвүрүгге чедир келир. Енисей хемни көвүрүг таварып кежер. Көвүрүгден оң талаккы эрикти таварып, Биче-Баян-Кол хемчигештиң аксынга чедир келир. 


Биче-Баян-Кол хемчигештиң аксындан кызыгаар соңгу чүкче ээртер болгаш Биче-Баян-Кол хемчигешти дургаар 1 километр эрткеш, Биче-Баян-Кол деп дагның адаккы бедигээжинге келир. Улаштыр соңгу-чөөн чүкче ээптер болгаш адаккы бедигээш таварып, Кызыл __ Абакан автоорук-биле каржырынга чедир, КАИ постузунуң чоогунга келир. КАИ постузундан соңгу чүкче водоразделге (суг чарыкчызы бедикке) чедир ээптер, даг массивиниң водоразделин таварып, уксаажыдылга каттыжыышкынының девискээриниң дужунда чоогага кээр, мурнуу-чөөн чүкче ээпкеш, Кызыл __ Кара-Хаак оруунга чедип келир, ону чазалга чок оруктап каржып эрткеш, бедиквольтулуг электролиния таварып, Бии-Хемче үнүп келир. Бии-Хемни кешкеш, улаштыр Бии-Хемниң солагай талаккы эриин таварыштыр, агымны куду, Каа-Хем-биле каттышкан черинге чедир келир, оон чөөн чүкче ээптер, Каа-Хемниң оң талаккы эриин таварып, агымны өрү, Каа-Хем биле Серебрянка хемниң каттышкан черинге чедир келир.


Хоорай Вавилин затонунда улуг чер участогун Бии-Хем кожуундан арендага ап турар. Ооң барыын талада кызыгаарлары уксаажыдылга каттыжыышкынындан даг эдээнге чедир девискээрлерден эгелээр, оон дорт булуң-биле соңгу чүкче ээптер. Оон даг эдээн таварып, Кызыл __ Кара-Хаак __ Дачалар автооруунуң карышкан чериниң дужунда чоогага, оон № 13 дача ниитилелинге келир, барыын чүкче дыка кадыр кылдыр ээптер болгаш Кызыл __ Кара-Хаак автооруун каржып эртер. Дача ниитилели баар оруктап чоруп орар, Улуг-Енисей хемге чедер, затон-биле катышкан черинге хемни кеже бээр, оон ыңай эрик таварып куду уксаажыдылга каттыжыышкынынга чедер.

